
ПРЕСЛАВЕНИ ДЗЕНЬ НАЦИОНАЛНИХ 
МЕНШИНОХ ГОРОДУ ЗАҐРЕБУ

У орґанизациї Координациї радох и 
представительох националних мен-
шинох Городу Заґребу, а под покро-
вительством городоначалнїка Милана 
Бандича и у сотруднїцтве зоз Турис-
тичну заєднїцу Городу Заґребу, 14. 
мая того року у павильону Зринєвац 
отримана манифестация «Дзень на-
ционалних меншинох Городу Заґре-
бу. Предсидатель Координациї Радох 
и предствительох Душан Мишкович 
привитал шицких присутних и подзе-
ковал Городу Заґребу на сотруднїцтве, 
пан Александар Толнауер повинчовал 
шицким меншином їх дзень, а Милан 
Бандич наглашел же Европа може од 
Заґребу учиц на прикладох мултикул-
туралносци и мултиетнїчносци. 

Тота ше манифестация орґанизує 
по шести раз, а наступели дзевет-
нац национални меншини: албанска, 
австрийска, бошняцка, болгарска, 
чарногорска, ческа, мадярска, маке-
донска, нємецка, ромска, словенска, 
сербска, польска, руска, русийска, 
словацка, италиянска, українска и жи-
довска. Шицки вони представели сво-
йо традицийни єдла, народне облєчи-
во, фолклорну и музичну творчосц, як 
и видавательну дїялносц. Наша заєдн-
їца мала нагоду понукнуц нашо капу-
щанїки, череґи и на квасу зоз маком и 
орехами.  
Окрем представяня лакоткох, пред-
ставели зме ше и зоз нашим руским 
народним облєчивом котре презен-

товали нашо члени зоз Вуковару и 
Петровцох, а тиж так и зоз фолклор-
но-музичну програму членох Союзу 
Русинох Републики Горватскей, КУД 
«Яким Гарди» Петровци и КУД «Осиф 
Костелник» Вуковар. 
Петровчанє Заґребчаньом и їх госцом 
указали по традициї Руски пастирски 
танци, а Вуковарчанє зоз мишану 
шпивацку ґрупу и оркестром одшпи-
вали два руски шпиванки. 
Же бизме ше могли представиц Городу 
Заґребу постарали ше Представитель 
рускей националней меншини Городу 
Заґребу пан мр сц. Ириней Мудри и та-
йомнїк Яким Павлович.

Звонко Костелник, проф.

З лїва на право: Лїляна Киш, Владо 
Русин, Оленка Поштич и Звонко 
Гайдук

Заґребчанє представели 
традицийни руски єдла и лакотки

Пастирски танци

Учашнїки святочней програми пошвеценей 
националним меншином у Заґребе

Петровски танєчнїки зоз КУД «Яким 
Гарди» на заґребским Зринєвцу

Мишани хор КУД «Осиф Костелник» 
Вуковар

Коштованє рускей кухнї

НАУКОВИ СХОД 
«НАЦИОНАЛНИ МЕНШИНИ, 
МИҐРАЦИЇ И СИҐУРНОСЦ 

У ДЕМОКРАТСКИХ 
ДРУЖТВОХ»

ODRŽAN SEMINAR 
„MEDIJI I NACIONALNE 
MANJINE U REPUBLICI 
HRVATSKOJ – ZAŠTITA 

MANJINA I ULOGA MEDIJA 
U DEMOKRATIZACIJI 

HRVATSKOG DRUŠTVA“
У орґанизациї Центра за 
медзинародни одношеня и 
сиґурносни студиї Факулте-
ту политичних наукох и Ве-
леучилїшта у Заґребе, а под 
покровительством Заклади 
Фридрих Еберт Штифтунґ и 
Совиту за национални мен-
шини Републики Горватскей 
отримани 21. Наукови сход 
«Национални меншини, миґрациї и сиґурносц у демократ-
ских дружтвох» на Брионох од 18. по 21. май 2017. року.
Сход привитал предсидатель орґанизацйного одбору Си-
ниша Таталович, Ружица Якешевич - предстойнїца ЦеМСС-а 
ФПЗҐ-а, Лидия Кос Станишич - декан ФПЗҐ-а, Макс Брeнд-
ле – директор Заклади Фридрих Еберт Штифтунґ у Заґребе, 
Александар Толнауер – предсидатель Совиту за национал-
ни меншини Републики Горватскей котри участвовал и у 
преподаваньох вязаних за питаня националних меншинох 
и миґрацийних политикох.
На сходзе участвовали науковци и фаховци зоз Горватскей 
и иножемства котри ше занїмаю зоз правами националних 
меншинох, миґрациями и безпечнима студиями.
Циль Наукового сходу бул розпатранє шицких темох котри 
ше одноша на питаня помоци у ришованю медзиетнїцкей 
напартосци, у першим шоре актуалних збуваньох, виволо-
ванє миґрацийних цекох и вибеженскей кризи, посцигнуц 
заєднїцки сотруднїцтва у черанкох стратеґиї, искуства у по-
литики за уключованє, интеґрацию и управянє зоз розлич-
нима сиґурноснима ризиками.  
Тот Наукови сход отворел вельи питаня, а так и простор и 
можлївосци зоченосци зоз нїма. Окреме значни були ис-
куства Републики Горватскей вязани за питаня скорей и 
после уходзеня до Европскей униї, у рамикох науково кри-
тичного, сиґурносного, социялного, духовного и културно-
го аспекту. 
Робота сходу резултовала зоз квалитетнима анализами и 
заключенями котри буду доступни науковей и политичней 
явносци. Звонко Костелник

Savjet za nacionalne manjine Republike Hrvatske i Ured za ljudska prava i 
prava nacionalnih manjina Vlade Republike Hrvatske, održao je 16.svibnja 
2017.godine u Opatiji seminar pod nazivom „Mediji i nacionalne manjine 
u Republici Hrvatskoj – Zaštita manjina i uloga medija u demokratizaciji 
hrvatskog društva“.
Seminar su uvodnim govorima otvorili v.d.ravnatelj Ureda za ljudska prava i 
prava nacionalnih manjina mr.sc Branko Sočanac, te predsjednik Savjeta za 
nacionalne manjine Republike Hrvatske, Aleksandar Tolnauer.
U radu seminara svojim izlaganjima i predavanjima sudionicima obratili su 
se: saborski zastupnik Veljko Kajtazi, prof.dr.sc. Siniša Tatalović s Fakulteta 
političkih znanosti u Zagrebu, Suzana Kunac iz Agencije za elektroničke 
medije, Daniela Draštata s Hrvatske televizije iz Redakcije za nacionalne 
manjine, iseljeništvo i civilno društvo – multinacionalni magazin „Prizma“ i 
Branka Mandić sa Hrvatskog radija.
U sklopu Programa seminara prikazan je dokumentarni film Hrvatske radio 
televizije „Pravda“.
U raspravama je ukazano na još uvijek nedovoljnu zastupljenost nacionalnih 
manjina u programima javne televizije koja ne korespondira sa obvezama 
udjela sadržaja propisanih zakonom i ugovorom sa Vladom Republike 
Hrvatske, posebno u svezi intencije zakonodavca da se manjinski sadržaji 
inkorporiraju u cjelokupni program kako bi se većina upoznala sa manjinom, 
kao ravnopravnim članom društva i subjektom društvenih događanja, a 
u smislu politike učešća manjina u javnom, kulturnom i političkom životu 
Republike Hrvatske kao integriranim članovima hrvatskog društva sa svojim 
identitetom.
Današnja manjinska produkcija ne uključuje manjine u mainstream sadržajima, 
jer su u programima HTV-a manjine getoizirane u dvije emisije tjedno „Prizmu“ 
i „Manjinski mozaik“ što dokazuje da pravna regulativa i politička retorika sa 
dnevnom praksom nisu u svezi.
O pripadnicima manjina, posebno u zadnje vrijeme izvještava se na rubu 
skandala i senzacija te netolerancije koju mnogi od gostiju HTV-ovih programa 
javno iskazuju, dok je premalo mogućnosti predstavnicima manjina da na takve 
istupe mogu odgovoriti. Posebno je zabrinjavajuće i mali broj afirmativnih 
priloga, kao pozitivnog primjera političkog, društvenog i kulturnog suživota 
manjina i većinskog naroda.
Konstatirano je da je radijski program uglavnom ispunio programske obveze 
koje HRT ima na temelju zakona i ugovora sa Vladom Republike Hrvatske, a da 
je televizijski još veoma daleko od programa na jezicima nacionalnih manjina 
kao i od adekvatne zastupljenosti manjina u programima HRT-a.
Također upozoreno je na nedovoljnu edukaciju novinara i urednika za 
manjinska pitanja što se manifestiralo odabirom nestručnih i nekompetentnih 
sugovornika u pojedinim prilozima o radu, kako manjinskih udruga, saborskih 
zastupnika manjina te Savjeta za nacionalne manjine Republike Hrvatske čime 
su pretplatnici javnog servisa, u što spadaju i pripadnici nacionalnih manjina, 
lišeni vjerodostojne i sveobuhvatne informacije koja treba svima u ovome 
društvu pomoći u stvaranju jasnih i argumentiranih stajališta.
Stoga je neophodno da javni servis, u trenutku kada padaju novinarski 
standardi, etika i profesionalizam, zajedno s manjinskim predstavnicima 
intenzivno radi na otklanjanju i rješavanju ovih nedostataka.

Preuzeto sa http://www.nacionalne-manjine.info/

Викладаче на збуваню

Учашнїки збуваня

ДЗЕНЬ НАЦИОНАЛНИX МЕНШИНОX 
ВУКОВАРСКО-СРИМСКЕЙ ЖУПАНИЇ

У орґанизациї Координациї Радоx и 
Представительоx националниx мен-
шиноx Вуковарско-сримскей жупаниї 
и под покровительством Жупаниї, 
14. мая 2017. року у Боботи означени 
Дзень националниx меншиноx Вуко-
варско-сримскей жупаниї.
Тогорчней манифестациї домашнї 
була сербска национална меншина, а 
осем од дзевец националниx менши-
ноx xтори жию на простороx Вуковар-
ско-сримскей жупаниї представели 
свойо традицийни писнї и танци, на-
родне облєчиво, ручни роботи, часо-
писи и националну ґастрономию.
Предсидателька Координациї, панї 
Розалия Якуметович, на початку при-
витала шицкиx учашнїкоx, госцоx, жу-
пана Вуковарско-сримскей жупаниї, 
Божу Ґалича, дожупана Дьордя Чур-
чича, предсидательоx и представите-
льоx националниx меншиноx xтори 
були присутни. 
Жупан Божо Ґалич отворел манифес-

тацию и поручел же национални мен-
шини состойна часц идентитету Жупа-
ниї и же кажда национална меншина 
муши мац свой идентитет, алє муши 
буц интеґрована там дзе жиє.

Делеґация обишла штанди зоз єд-
лом и при каждому штанду ше дакус 
коштовало, попило, побешедовало и 
зашпивало.
Док други госци и учашнїки обиxодзе-
ли штанди и медзисобно ше дружели, 
отримана шветочна сxадзка з нагоди 
означованя того дня у Жупаниї. Кажде 
од присутниx гварело даскельо при-
ґодни слова, а жупан поxвалєл робо-
ту Координациї и пожадал ище вецей 
успиxу у дальшей роботи.  
После друженя на отвореним, поне-
же була красна xвиля, шицки ше пре-
селєли до дворани дзе була културна 
програма. Кажда национална менши-
на ше представела зоз танцом лєбо 
писню.
Руску националну меншину того року 
представело КУД «Яким Ґовля» зоз Ми-
клошевцоx.
По законченю програми, друженє ше 
предлужело коло закуски.

Марияна Джуджар

Вистава руских єдлох и лакоткох

Жупан Божо Ґалич пред руским 
штандом

Святочна схадзка Координациї 
националних меншинох 
Вуковарско–сримскей жупаниї

Публика на збуваню

Привитне слово Бориса Бучка, 
предсидателя Координациї радох 
рускей националней меншини 
Вуковарско–сримскей жупаниї 

Женска шпивацка ґрупа КУД «Яким Ґовля» пред 
публику у Боботи

ДЗЕНЬ РУСНАЦОX У РГ
З нагоди означованя Дня Руснацоx у 
Републики Горватскей, а у орґаниза-
циї Координациї рускей националней 
меншини Републики Горватскей, 27. 
мая того року у Городским музею у Ву-
коваре отримана Шветочна академия. 
Академия отримана по седми раз и 
з рока на рок чувствує ше вше вецей 
госцоx, цо значи же людзе вше вецей 
свидоми своєй припадносци.
На преславу були поволани велї госци. 
На початку ше, шицким госцом и учаш-
нїком, зоз даскелїма словами обрацел 
предсидатель Координациї Борис Буч-
ко, привитал шицкиx и повинчовал 
швето.
Швето повинчовал и владика Нико-
ла Кекич, а його винчованку прен-
єсол о. Владимир Седлак зоз Пе-
тровцоx. Тиж так, спред жупаниї 
Вуковарско-сримскей даскельо слова 
гварела панї Ядранка Ґолубич и на 
концу висланїк Влади Републики Гор-
ватскей и городоначалнїк Городу Ву-
ковару, Иван Пенава. 
Академия почала як и вше, зоз гимну 
Републики Горватскей и шветочну 
писню Руснацоx у Републики Горват-
скей, котру xаснуєме од 2009. року, 
а у виводзеню Xлопскей шпивацкей 
ґрупи КУД-а «Яким Гарди» зоз Петров-
цоx и Женскей шпивацкей ґрупи КУД-а 
«Яким Ґовля» з Миклошевцоx.
Руснаци уж скоро два вики жию на 
тиx простороx, а пред скоро трома 
виками ше до Панонскей ровнї присе-
льовали зоз, теди горнїx крайоx Угор-
скей, з Боршодского, Земплинского, 
Саболчского комитату и по податкоx 
xтори остали записани, до Керестура 
ше населєли 1745. року. Сто роки по-
знєйше, пришли и до нашиx крайоx 
праве з Руского Керестура и Коцура, 
и ту населєли Янковци, Петровци, Ми-

клошевци, Ґрабово, Вуковар, Винков-
ци... И остали зме ту, на тей жеми, ми, їx 
потомки, xтори ше и на таки способ, у 
означованю Дня Руснацох, здогадуєме 
на їx глєданя сноx о лєпшим живоце.
Програма пошвецена иснованю и 
спроцивйованю шицким спокусом 
пред xторима ше наxодзели Руснаци, 
дакеди и нєшка, а то зоз шпиванку 
«Писня Руснака» потвердзели чле-
ни КУД Руснацоx зоз Осиєку, а писню 
Дюри Папгаргая, под назву «Руснак» 
одрецитовали Томислав Рац и Влади-
мир Дудаш. 
Велї писнї xтори жили през вики у на-
шим народзе, бешедую нам и потвер-
дзую тото же и нєшка, ище вше, беше-
дуєме по руски, а же ше вон як потоки 

розиxодзел на рижни власни цеки, цо 
през писню «Плєла дзивка, плєла лєн» 
доказали члени Дружтва «Руснак».
И гоч як зме ше розиxодзели на шицки 
боки и становяли ше на одредзеним 
месце, а вец знова розиxодзели, ме-
сто у xторим зме ше народзели остава 
вично у нашим паметаню. КУД «Осиф 
Костелник» зоз Вуковару то потвер-
дзел зоз писнями «Ей, нє видно тото 
мой валал» и «Кед я пойдзем марши-
ровац», а Любица Гаргай одрецитова-
ла писню Гавриїла Костельника под 
назву «Станьце, станьце, браца мойо».
Дзепоєдни нашо народни шпиван-
ки бешедую о иснованю Руснаковей 
судьби на широкиx простороx Карпа-
тоx и Панонскей ровнї, цо през шпи-
ванки «В калїновим лєше» и «Штири 
волки» указали члени КД Руснацоx зоз 
Винковцоx, а «Глуxу покриву» Влади-
мира Кочиша одрецитовал Томислав 
Рац зоз Петровцоx.
Понеже здогадованя знаю приволац 
рижни емоциї и най би то були лєм 
гевти найкрасши, и лєм же бизме нє 
забули xто зме, зоз «Венчиком рускиx 
народниx шпиванкоx» то дочаровли 
члени КУД-а «Яким Гарди» зоз Петров-
цоx.
През живот зме вязани за тот край 
у xторим зме народзени, за родими 
край. Прето зме ше и стретли вєдно 
на тиx простороx же бизме поведли 
же иснуємє на нїx и же нам ту дом. То 
нам през рецитацию «Мойому роду» 
Миxала Ковача гварел Владимир Ду-
даш, а Академия закончена зоз писню 
«Молитва» у виводзеню Женскей шпи-
вацкей ґрупи КУД-а «Яким Ґовля» з Ми-
клошевцоx.
Вечар предлужел у друженю и заку-
ски.

Марияна Джуджар

Женска шпивацка ґрупа КУД «Яким Ґовля» 
Миклошевци

Нащивителє святочней програми у просторе 
Городского музею у Вуковаре

Делеґация руских културних и 
политичних здруженьох поклада 
венци и швички при памятнїку 
страдалим у Отечествей войни на 
улїву Вуки до Дунаю у Вуковаре 

Ядранка Ґолубич

Борис Бучко, предсидатель 
Координациї радох рускей 
националней меншини у 
Вуковарско–сримскей жупаниї

Владимир Седлак, парох петровски 
и викар сримски 

КУД «Осиф Костелник» Вуковар

КУД Русинох ОсиєкКУД Русинох Винковци

Вуковарски городоначалнїк Иван 
Пенава

З лїва на право: Томислав Рац и 
Владимир Дудаш

Дружтво Руснак

Делеґация руских здруженьох опрез крижа на Дунаю

Любица Гаргай

Хлопска шпивацка ґрупа КУД «Яким Гарди» Петровци

Медийно попровадзена и замерко-
вана, 6. мая, у Вуковаре отримана 
Шветочна Синьска алка, хтора ше лєм 
треци раз у своєй столїтней историї от-
римала звонка Синю. Алкаре и їх конї 
пребували у Вуковаре два тижнї пред 
отримованьом алки, же би ше адап-
товали на нови простор, а у Вуковаре 
уложени окремни труд же би ше алка 
отримала; заврата була велька часц 
Жупанийскей улїчки и навежени тони 
дунайского писку же би конї могли бе-
гац, а збудовани и монтажни трибини 
за патрачох. Уходнїци ше предавали у 
Туристичней аґенциї городу Вуковару 
и цале збуванє прицагло вельку по-
вагу ширшей явносци, а саму Синьску 
алку директно преношела державна 
телевизия.

Алкарски дзень розпочал зоз штре-
ляньом зоз малих дзелох, такволаних 
мачкулох и зоз граньом будницох Го-
родскей плеховей музики Синь. После 
того на кочу ше на площу привезли 
представителє Витязкого алкарского 
дружтва хтори поволали вуковарско-
го городоначалнїка Ивана Пенаву на 
Шветочну Синьску алку. По прилап-
йованю поволанки, делеґациї горо-
дох Вуковару и Синю вєдно зоз чле-
нами Витязкого алкарского дружтва 
покладли венци и запалєли швички 
коло Крижа за шицких стардалих у 
Отечественей войни. Потим предста-

вителє алкарского войводи у церкви 
св. Филипа и Якова уручели пово-
ланку на збуванє ґвардиянови фра 
Ивицови Яґодичови и присуствовали 
Святей Служби Божей, после хторей 
положени венци и запалєни швички 
за шицких погинулих у Отечественей 
войни на Мемориялним теметове. 

Медзи погинутима у Вуковаре находза 
ше и двоме бранїтелє зоз Синю, Ан-
дрия Алчич и Ивица Поляк-Сокол.

На 14.30 годзин опрез Замку Елц ал-
карски войвода приял алкарох хтори у 
поворки пришли зоз парк-лєса Адица, 
после чого розпочало саме збуванє 
хторе окрем Вуковарчаньох, Синянох 
и госцох зоз шицких крайох нашей 
держави нащивел и цали державни 
верх на чолє зоз премиєром Андре-
йом Пленковичом и покровительку 
Шветочней Синьскей алки предсида-
тельку РГ Колинду Ґрабар-Китарович.

После трох обегованьох Алка досатла 
и свойого побиднїка, а слово о Анти 
Зорици, алкарови хтори назберал 8 
побиднїцки боди. У знак побиди вой-
вода Анте Вучич Зорици на верх копиї 
привязал горватску заставу, а предси-
дателька РГ Колинда Ґрабар-Китаро-
вич побиднїкови и його алкарскому 
помоцнїкови Ивицови Матичови уру-
чела пригодни дарунки.

У чесц побиднїкови у замку Елц порих-
тани шветочни Вечар побиднїкови и 
його помоцнїкови на хторим городо-
началнїк Вуковару Иван Пенава по-
биднїкови уручел окремно виробени 
дукати. Реплики тих дукатох свойо ме-
сто достаню у Музею Синьскей алки у 
Синю и Музею городу Вуковару.

На концу дня на Площи Републики Гор-
ватскей отримани концерт Мирослава 
Шкори, а отримани и вельки огньомет.

Вера Павлович

XX IZ NAŠIH MJESTA - З НАШИХ МЕСТОХ

ОТРИМАНА ШВЕТОЧНА 
СИНЬСКА АЛКА У ВУКОВАРЕ

Опрез Городского музею у 
Вуковаре

Побиднїк Вуковарскей алки Анте 
Зорица

У публики бул и державни верх

Алкаре на коньох

Найвисши представителє власци 
зоз городоначалнїком Вуковару

Преход алкарох през вуковарски 
улїчки

Алка

Вуковарски мажореткинї на Площи 
др Франї Тудьмана 

ПЕТРОВСКИ 
ТАНЄЧНЇКИ У ДРЕНЮ

ТАНЄЧНИ АНСАМБЛ 
КУД-А «ЯКИМ ГАРДИ» 
НА 25. ОТОЦКЕЙ ЯРИУ орґанизациї Општини Дренє и КУД «Дренянци» 10. юния 

отримана 21. манифестация «Стретнуца приятельох». То 
манифестация културного, уметнїцкого и спортского ха-
рактеру. На манифестациї наступели КУД «Црквари» зоз 
Ораховици, КУД «Бранимир» зоз Бошнякох, домашнє КУД 
«Дренянци», КУД «Яким Гарди» зоз Петровцох, КУД «Куше-
вац» зоз Кушева, КУД «Селиште Костайнїцке» зоз Селишта 
Костайнїцкого и СКУД «Брацох Банас» з Йосиповцу Пунито-
вацкого. После културней програми домашнї и госци могли 
уживац у тамбуровим оркестру «Найлєпши горватски там-
бураше».  Звонко Костелник, проф.

Културни живот Отоку найбаржей збогацени одкеди ше от-
римує манифестация под назву «Отоцка яр». То манифеста-
ция корa ше отримує од 1993. року у маю и юнию мешацу 
зоз богату програму. Орґанизатор тей манифестациї КУД 
«Йосип Ловретич», як и шицки други здруженя на подручу 
Општини. Манифестация ма за циль очувац и розвивац шо-
кецку и славонску културу. Того року з нагоди 25. рочнїци 
отримованя манифестациї поволане и КУД «Яким Гарди» 
зоз Петровцох котре перши раз наступело у Отоку и одуше-
вело домашнїх и госцох зоз Пастирскима танцами. Зако-
нчуюца програма розпочала 28. 05. зоз дефилеом шицких 
учашнїкох од основней школи по центер варошу дзе була 
поставена отворена бина. Окрем дефилеу учашнїкох, пре-
дефиловали и парадни кочи на радосц шицких присутних. 
После програми шицки учашнїки ше преселєли до шветоч-
ней сали «Елеґант» дзе подзелєни припознаня, а вец ше 
предлужело забавяц до позних ноцних годзинох. 

Звонко Костелник, проф.

Атрактивна часц танцу

Заєднїцка фотоґрафия учашнїкох «Стретнуца 
товаришох» у Дреню

Пастирски танєц на бини

Наколон пред публику

Цикава танєчна фиґура

Святочни дефиле у Отоку

КУЛТУРНИ РОЗЛИЧНОСЦИ, 
КУЛТУРНЕ БЛАГО

И ТОГО РОКУ 
ЗРУБАНЕ “МАЙСКЕ 

ДРЕВО” У РАМИКОХ 
ПЕТРОВСКОГО ДЗВОНА

На поволанку општинского дружтва Червеного крижу Дарда, а з на-
годи Шветового дня културней розличносци, всоботу, 13. мая, КУД 
Руснацох Осиєк наступело на манифестациї «Културни розличнос-
ци, културне благо» у месту Меце, у дворе простору котри ше хаснує 
за дньове пребуванє старших особох лєбо особох у потреби, а котре 
под управяньом Червеного крижу Дарда.
У шумним просторе истого центру мали зме нагоду видзиц виложе-
ни штанди з єдлами дружтвох котри були поволани на тоту манифес-
тацию. Були то преважно културни дружтва з Дарди, горватске, ма-
дярске и ромске, здруженє женох з Дарди, алє и Mатка пензионерох 
Oпштини Билє, та КУД Альмаш - женска шпивацка секция «Секе», КУД 
Руснацох Осиєк и мишани хор «Алфалуши».
На штандох ше, попри єдлох котри ше могло безплатно коштовац, 
мало нагоду видзиц и ручни роботи, та кнїжки и часописи дзе КУД 
Руснацох приказал часц богатого фундусу з котрим розполага.
Ушлїдзело представянє народного облєчива, а руске женске облєчи-
во (дзивоцке и оданей жени) представели Ана Блотней и Дубравка 
Рашлянин. Конферанса читала часци облєчива котри представнїци 
ношели и приказовали. Мала модна ревия була окреме цикава пре 
рижнородносц котру представяла, кед маме на розуме же у Дарди 
аж три културни дружтва трох националносцох, а попри нїх и шицки 
други котри наступали у шлїдуюцей часци манифестациї котра мала 
назву «Pjesmo moja, zakiti se cvijetom, pjesmo moja, zamiriši svijetom».
Як видно з назви, було то шпиванє на язикох националносцох котри 
поволани и на векшинским язику. Медзи горе начишлєнима друж-
твами зявела ше и ґрупа котра хаснує тото дньове пребуванє Черве-
ного крижу, а могли ше чуц и поетски твори Адама Бешлина.  
КУД Руснацох Осиєк наступело з трома шпиванками, а провадзел их 
тамбурови оркестер. 
По законченей програми, домашнї, општинске дружтво Червено-
го крижу Дарда, окрем подзекованьох, погосцело присутних зоз 

кифлочками, нарезками и пицом, 
а подзелєли и пригодни дарунки 
виробени з ґипсу, на памятку на 
тото пополадньово друженє. По-
при того, шицки могли коштовац 
єдла котри були виложени на 
штандох, та госцина, окрем роз-
личносци, була и богата.
Могли бизме заключиц же то 
було єдно приємне друженє у 
розтерхованей атмосфери од 
каждодньовосци котра каждого 
нємилосердно прициска.
Указало ше же нє потребни дра-
ги концертни гали, анї видумова-
ни єдла же би нащивителє були 
задовольни и створели радосц 
єдни другим. Старши нам знова 
указали же нє шицко у ґламуру 
анї луксузу, алє у добрей намири 
и толеранциї єдних спрам дру-
гих.

Агнетка Балатинац
Фото: А. Балатинац

Пoд пoкрoвитeльствoм Сo-
виту за нациoнални мeн-
шини Рeпублики Гoрват-
скeй и зоз потримовку 
Вуковарско-сримскей жупа-
ниї и Општини Боґдановци, 
Сoюз Русинoх Рeпублики 
Гoрватскeй и КУД “Яким Гар-
ди“ Пeтрoвци 02.06.2017. року 
oрґанизовали манифестацию 
“Рубанє майского древа“. 
Маялос або майске дре-
во обовязково закоповали 
хлапци вноци зоз 31. априла 
на 1. май у позних ноцних 
годзинох, мож повесц аж 
над раном кед шицки шпя, 
пред хижи своїх дзивкох. 
Древо мушело буц цо висше 
и на ньго ше привязовало 
вишивани ручнїк и фляшу 
палєнки або вина. Нє закоповал ше маялос каждей дзивки, 
лєм тей котра мала леґиня або за хтору леґиньово шерцо пла-
кало. На таки способ ше указовало на любов ґу тей дзивки. 
Першого рана у маю кед дзивка обачела же єй закопане 
майске древо, була длужна догвариц рубанє. Леґинє котри 
закопали древо длужни були и древо зрубац. 
Дзивчата и леґинє пооблєкали ше до найкрасшого народ-
ного облєчива, а дзивка пред чию хижу бул закопани мая-
лос понукала зоз колачами и зоз пицом домашнїх и госцох.
Тот леґинь котри остатнї звалєл маялос бул леґинь тей дзив-
ки. Кед древо падало було барз весело и шицки були радо-
сни же дознали котра ше пара на єшень побере. Тиж так и 
родичи були щешлїви бо дознали хто им будзе будуци жец.  
Тот обичай того року предлужели члени КУД “Яким Гарди” Пе-
тровци зоз оркестром и Хлопску шпивацку ґрупу у рамикох 
Петровского дзвона, а котри преходзи до традициї под час 
нашей манифестациї Руснацох. Мож повесц же манифеста-
ция з рока на рок вше нащивенша и масовнєйша, як зоз до-
машню публику, так и з госцами з других околних местох. Ве-
шелє ше предлужело при слатких и сланих лакоткох и пицу у 
дворе Етноґрафскей збирки.   Звонко Костелник, проф. 

Представянє народного 
облєчива-Дубравка 
Рашлянин и Ана Блотней

Тамбурова секция КУД-а 
Руснацох Осиєк

Шпивацка ґрупа КУД-а Руснацох Осиєк

Тамбурови оркестер 
КУД «Яким Гарди» зоз 
солистом Томиславом 
Дудашом

Весело шицки до кола

Рубанє маялоса опрез Етноґрафскей збирки Руснацох 
у Петровцох

ПОДОБОВА КОЛОНИЯ НАЦИОНАЛНИХ 
МЕНШИНОХ ПРИМОРЯ

«РАНШЕ ТОВАРИШСТВО НАЦИЙОХ» 
У РИЄЦКИМ КАМПУСУ

Пията Подобова колония национал-
них меншинох Приморя отримана у 
Матульох од 20. по 27. юний того року 
зоз софинансованьом Совиту за наци-
нални меншини РГ.
КД Руснацох и Українцох ПҐЖ «Руш-
няк» през роки свойого иснованя роз-
вило добру подобову дїялносц. Члени 
нашей секциї уж добре познати шир-
шей явносци зоз своїма виствами, а 
того року на колонию поволани маля-
ре зоз України, точнєйше зоз Ужгоро-
ду, зоз Закарпатскей обласци.

Пришли академски маляре зоз бога-
тим уметнїцким искуством, єдан зоз 
нїх и маґистер древорезу. Инспиро-
вани з карсу нашого моря мальовали 
свойо твори у обисцу Владимира Про-
вчийового, предсидателя КД «Руш-
няк», а котре ношитель збуваня.
Директорка Закарпатского обласного 
орґанизацийно-методичного центру 
култури зоз Ужгороду, Ганя Васильов-
на Дрогальчук, понукла документ о 
сотруднїцтве зоз «Рушняком» цеком 
двох рокох и зоз тей институциї при-

шли двоме маляре, а зоз других ужґо-
родских институцийох одволало ше 
5 уметнїкох. Од домашнїх малярох нє 
було вельо заступених, алє тройо дзе-
ци дали свойо доприношенє. Колонию 
нащивела и привтала  представитель-
ка Општини Матулї.
Учашнїки колониї нащивели и околни 
места Волоско, Опатию, Кастав, Мо-
щеницу и Мощенїцку Драґу. Колония 
була успишна.

Владимир Провчи

У Риєцким кампусу традицийно ше от-
римує мулитинацоналне представянє 
културно-уметнїцких дружтвох зоз 
Риєки, а того року 29. априла вєдно 
ше зоз КУД «Босна» зявел и наш КУД 
Русинох и Українох ПҐЖ «Рушняк». По-
при рускей и  босанскей националней 

меншини на манифестациї ше пред-
ставели и Словаци зоз Матки слова-
цкей, хтори одшпивали даскельо сло-
вацки народни писнї, як и Италиянє 
зоз Моцартову музику. У мено рускей 
националней меншини зоз подобову 
виставу малюнкох Владимира Про-

вчия и Мариї Бичанич и венчиком 
руских народних шпиванкох предста-
вело ше КУД Русинох и Українох ПҐЖ 
«Рушняк».
Стретнуце закончене з друженьом 
учашнїкох и публики при вареней па-
сулї. Владимир Провчи

НА ПЕРШОМАЙСКИМ ВИЛЄТУ У 
АДИЦИ НАСТУПЕЛО КУД «ОСИФ 

КОСТЕЛНИК» З ВУКОВАРУ

1. СТРЕТНУЦЕ ХОРОХ НАЦИОНАЛНИХ 
МЕНШИНОХ ГОРОДУ ОСИЄКУ

И того року Туристична заєднїца городу Вуковару орґани-
зовала манифестацию Першомайски вилєт у Адици. Кул-
турна манифестация звичайно започина зоз плехову музи-
ку на улїчкох городу на 6 годзин рано. Централне збуванє 
одвива ше у гордским парк-лєше Адица, дзе пред даскелї-
ма роками започали орґанизовани наступи шицких город-
ских културно-уметнїцких у других дружтвох. На тогороч-
ним першомайским наступу нашо КУД «Осиф Костелник» 
представело ше зоз традицийнима рускима писнями «Зреє 
жито, зреє», «Ей, нє видно тот мой валал» и «Дай нам Боже 
добри час» хтори одшпивал мишани хор Дружтва у провад-
зеню тамбурового оркестру. Вера Павлович

КУД Руснацох Осиєк одволало ше на 
поволанку Mадярского културного 
дружтва Непкор, та наступело на 1. 
Стретнуцу хорох националних менши-
нох городу Осиєку котре МКД Непкор 
орґанизовало у Просвитно-културним 
центру Мадярох РГ у Осиєку.

Стретнуце ше отримало 14. мая, а од 
22-ох националних меншинох котри 
исную у Осиєку одволали ше 7, медзи 
котрима и руска.
Наступели Мадяре, Македонци, Нєм-
ци, Словаци, Серби, Чеси и Руснаци. 
КУД Руснацох Осиєк одшпивало три 

шпиванки з провадзеньом тамбурово-
го оркестру. 
Патраче мали нагоду послухац шпи-
ванки на язикох меншинох, та гоч мо-
жебуц анї нє розумели о чим ше шпи-
ва, мелодия каждого порушала же би 
провадзел ритмику, а зоз самим тим и 
уживал у єдней новей манифестациї 
котру меншини понукли Осєчаньом.
На концу манифестациї шицки учаш-
нїки одшпивали шпиванку Бранка 
Михалєвича «Мой Осиєк« и Бетовено-
ву «Оду радосци». Дириґовала Мария 
Вереш Кимпф, а на клавиру провдзела 
Яґода Цветичанин.
По законченей манифестациї шицки 
учашнїки предлужели друженє коло 
лакоткох котри сами порихтали и 
принєсли.

А.Балатинац
Фото:А.Балатинац

Мишани хор вуковарского КУД 
«Осиф Костелник» у Адици

Тогорочни Фестивал церковней му-
зики отримани 21. мая у Матульох, у 
церкви Христа Царя зоз финансийну 
потримовку Приморско-ґоранскей 
жупаниї. Без огляду же национали 
меншини у РГ у правилу нє пестую 
церковну музику, наш КУД ПҐЖ «Руш-
няк» роками ше намага орґанизовац 
фестивал церковней музики, першен-
ствено пре красу грекокатолїцкей ду-
ховней писнї котру припаднїки дру-
гих концесийох, та аж и римокатолїки 
ридше чую.
У нєвельким будинку матульскей 
церкви Христа Царя у хторей римо-
католїцки паноцец Кристиян Малнар 
парох, наступел грекокатолїцики хор 
Кирила и Методия под дириґентским 
руководзеньом Иґора Коса зоз Заґре-
бу. У програми предвидзена шпивана 
литурґия св. Ивана Залтоустого, хтору 
предвозел паноцец Михайло Симуно-
вич зоз Крижевцох. Служба служена 
на горватским язику же би була розум-
лївша вирнїком римоклатолїцкей кон-
цесиї котри були на Служби Божей, а 

наш обряд слабше позаню.
Хор Кирила и Методия ма богату исто-
рию од свойого снованя 1931. року, 
кед бул задумани як граждански ми-
шани хор, алє уж давного 1937. року 
бере нєшкайшу назву зоз намиру 
очуваня духовней музичней дїялнос-
ци у духу Кирила и Методия. Предис-
дателька обновеного хору котри од 
1992. року роби як музичне дружтво 
Едит-Зелтнер Микшич, а подпредсида-
телька Желька Девай.
По закончею Святей Служби Божей 
отримани концерт духовней музики, 
а вец орґанизовани вилєт до Ловрану 
дзе нащивителє розпатрали штред-
ньовиковну часц места и шейтали ше 
коло моря.
Орґанизаторе достали и писане по-
дзекованє од подпредсидательки 
Дружтва Кирила и Методия Жельки 
Девай хтора у писму наглашела же 
членом Дружтва було «барз каршнє и 
же лєм Бог може дац таку госцопри-
мносц людзом славянскей души хтора 
блага и щиро прима своїх ближнїх».

Владимир Провчи

XX IZ DUHOVNOG ŽIVOTA - ЗОЗ ДУХОБВОГО ЖИВОТA

ФЕСТИВАЛ ЦЕРКОВНЕЙ 
МУЗИКИ У МАТУЛЬОХ

СТРЕТНУЦЕ ГОРВАТСКЕЙ 
КАТОЛЇЦКЕЙ МЛАДЕЖИ
У Вуковаре 29. и 30. априла отримане 
Стретнуце горватскей католїцкей младежи 
(скрацене СГКМ). То 10. по шоре таке стре-
тнуце у Горватскей. Кажди раз ше отри-
мує под даяким геслом, а того року гесло 
було „Христос, надїя наша“. Стретнуце ше у 
правилу кажди два роки отримує у Горват-
скей. Тогорочному предходзело стретнуце 
у Дубровнику 2014. року зоз геслом „На 
шлєбоду поволани“, а идуце СГКМ будзе у 
Заґребе 2020. року. 

Млади зоз Горватскей и дияспори на ав-
тобусох почали приходзиц 29. априла и 
змесцовац ше по фамелийох у котрих єдну 
ноц спали. Нє було можлїве змесциц 30 000 
младих лєм до Вуковару, так же спали и по 
околних местох, аж и у даєдних местох у 
Баранї и коло Осиєку, та и у даєдних местох 
по Славонски Брод. На змесценє прияла и 
наша грекокатолїцка парохия у Петровцох 
„Покрову Пресвятей Богородици“ и паро-
хия у Вуковаре „Христа Царя“. У Петровцох 
були змесцени 2 автобуси, зоз Мокошици 
коло Дубровнику и зоз Заґребу, а парохия 
„Христа Царя“ прияла єден автобус мла-
дих зоз Истри (Пула, Ровинь, Канфанар и 
околни места). Того року стретнуце так ор-
ґанизоване же ше 29. априла шицких учаш-
нїкох перше розподзелєло до парохийох у 
котрих були змесцени. Ту того дня перше 
було кратке упознаванє и отримани при-
ґодни програми и молитви у церквох, а то 
шицко паноцове з волонтерами у рижних 
парохийох на рижни способи задумали и 
реализовали. 
Рано 30. априла млади на автобусох попри-
ходзели на Мемориялни теметов жертвох 
Отечественей войни. Ту отримана молит-
ва, а потим колона младих пешо рушела у 
напряме Дворца Елц. У Дворцу отримана 
служба котру водзел дяковацко-осєцки 
надбискуп и метрополит Дюро Хранич. У 
наказованю поручел же Бог своїх людзох 
нїгда нє зохаби. Христос представя надїю 
и шицки котри веря до Ньго и котри повя-
зани зоз Нїм, розумя цо то Радосна Вистка 
и у тим швеце и сами поставаю ношителє 
и преношителє истей. За шицких котри 
пришли була и нагода обисц город, а по 
Служби пополадню орґанизовани и рижни 
приґодни збуваня. Вечар отримани закон-
чуюци концерт СГКМ. 

Мануела Дудаш

На Служби Божей (жридло 
интернет) 

Паноцец Михайло Симунович

Члени хора у матульскей церкви зоз домашнїм КУД «Рушняк»

ОТВОРЕНА 240-РОЧНЇЦА 
КРИЖЕВСКЕЙ ЕПАРХИЇ

Вистка як увод
18. юния 2017. року служена у Заґребе 
у конкатедралней церкви св. Кирила и 
Мефтодия архиєрейска Служба Божа 
котру служел крижевски владика Ни-
кола Кекич, а сослужовали му апосто-
лски еґзарх за грекокатолїкох у Сербиї 
владика Дюра Джуджар и римокатол-
їцки владикове: архиепископ и митро-
полита заґребацки Йосиф кардинал 
Бозанич, архиепископ и митрополи-
та дяковацко-осєцки Дюра Хранич, 
епископ вараждински Йосиф Мрзляк, 
бєловарско-крижевацки Вєкослав 
Гузяк, викарни заґребацки Мийо Ґор-
ски и Иван Шашко. З нїма сослужовали 
владически викаре за Босну о. Мирос-
лав Крнєшин и Жумберак о. Желько 
Паїч, и владически вицевикар сла-
вонско-сримски о. Владимир Седлак. 
З оглядом же тот дзень була нєдзеля 
порадзене медзи священїками нашей 
епархиї же би ґу тим тром були при-
ключени ище по єден священїк зоз 
каждого викарияту, як и грекокатол-
їцки священїки котри службую у горо-
ду Заґребу. Сослужовали и священїки 
римокатолїки. Службу шпивали два 
хори: катедрални зоз Крижевцох и хор 
дружтва „Калник“, а на Служби були 
монахинї Василиянки и Служебнїци и 
числени вирни. Велї з нїх були нашо-
го руского походзеня. Службу уживо 
преношела Горватска радиотелевизия 
на першим програме.
Тота и така велїчезна шветочносц ор-

ґанизована з нагоди отвераня юви-
лею 240-рочнїци од постановеня 
Крижевскей епархиї. Праве тераз на 
самим початку ювилею, нагода обно-
виц знанє, або упознац ше укратко 
зоз тим цо би то була реалносц волана 
Крижевска епархия (або владичество).

Цо то епархия?
Спрам церковного ученя (догмат-
ска конституция о Церкви „Lumen 
gentium, 25“ и декрету „Christus 
Dominus, 11“), а так и спрам законїку 

канонох за Восточни Церкви (can. 177 
§1) Епархия, то часц Божого народу 
котри ше з довирйом придава на пас-
торалну и духовне старанє епископо-
ви у сотруднїцтве зоз презвитерами, 
творяци так у заєднїцтву зоз своїм 
пастиром, по Євангелиї и Евхаристиї 
у Духу Святим, поместну Церкву у ко-
трей наисце гей и дїйствує єдна (una), 
свята (sancta), соборна (catholica) и 
апостолска (apostolica) Церква Хри-
стова (Christi Ecclesia). То значи же 
источасно кажде владичество (диєце-
за) у себе ноши елементи власносци, 
алє и гевти у котрих ше припознава 
єдносц Христовей Церкви. Владика 
(episcopus) надпатрач и служитель 
того єдинства. Полносц апостолскей 
служби у служби єдносци у вири, у Св. 
Тайнох и видимей єдносци помест-
них церквох зоз римским владиком, 
як шлїднїком апостолских первакох 
св. Петра и св. Павла. А заш лєм слова 
Євангелиї и споведз вири у каждим ше 
народу и краю укореньовали и свой 
одвит витворели у рижних обрядох 
и формох славеня Бога котри творя 
рижнородносц и богатство у церков-
ним єдинству. 

Чом снована Крижевска епархия?
Идуци тим шлїдом з оглядом же ше 
медзи вирнима византийскей тради-
циї котри ше наврацели до Христо-
вого жаданого єдинства Св. Церкви 
витворела потреба очувац обряд и 
традицию, як богатство котре лєм по-Свята Служба Божа у катедрали

Крижевска катедрала

твредзує, а нїяк нє релативизує тото 
цо од початку Восток и Заход вере-
ли и споведали сновани на подручох 
нєшкайшей Горватскей владичества 
зоз шедзиском у Марчи, єдно зоз 
шедзиском у Пакрацу и єдно у Сриме 
зоз шедзиском у Хопове на Фрушкей 
Гори. З часом, як ше обставини меня-
ли, до Бачкей приселєли Руснаци, а 
владичества у Славониї и Сриме ше 
загашели, як и церковне єдинство пре 
рижни нєчловечни политики з боку 
як заходних так и восточних факто-
рох. Остали лєм Жумберчанє и значне 
число новопреселєних Руснацох и по-
медзи малючке число вирних восточ-
нозєдинєних у Славониї и Сриме.
Владика Гавриїл Палкович, котри бул 
походзеньом Руснак зоз Подкарпатя 
и остатнї марчански владика, рихтал 
младого Василя Божичковича же би 
патрел ширше од своїх жумберацких 
кореньох и кревних заренкох, и думал 
о потреби снованя єдней новей струк-
тури, котра будзе самостойна у одно-
шеню на латински владичества: За-
ґреб, Печуй, Калочу и Дяково-Срим, а 
облапи простор кральовинох Горват-
скей и Славониї (уключно зоз Сримом 
по Земун) и залапи угорски комитат 
Бачку (як часц Угорскей кральовини). 
Од народох залапи Русинох, котри 
були у тим чаше найчисленши вирни, 
и других, окреме гевтих на Жумберку. 
Так стої писане у познєйшей були о 
снованю Крижевскей епархиї „Caritas 
illa“ котра видата 15. юлия 1777. и по-
твердзує указ апостолскей царици 
и кральовни Мариї Терезиї з котрим 
вона основала нове владичество у 
южних крайох и на тот способ стараю-
ци ше за духовни чада Ужгородскей 
епархиї котри з Горнїци рушели до 
ровних крайох. Мож отворено повесц, 
щиро пре новонастали обставини, же 
Руснак (Палкович) перше бул владика 
у Марчи, а источасно освидомел сво-
його нашлїднїка (Божичковича) котри 
ше у Риме при руских монахох учел, 
а у Львове викладал у рускей семина-
риї, та так и упознал хто то и цо Русна-
ци, пре нашу духовну потребу настала 
тота наша нєшкайша Крижевска епар-
хия. Же би ше дахто нє нашол увред-
зени. Назва Русин, Руснак, Рутен була у 
гевтих часох заєднїцка за нєшкайших 
Руснацох и Українцох, так ше писали у 
историйних шлїдох, так ше вияшньо-
вали, та на тим и у писаню оставаме, 
без жаданя роздумовац зоз перспек-
тиви 2017. року на стварносц котра ше 
одбула скорей 240 роки.

Яки бул єй шлїд у прешлосци?
Крижевска епархия, як сама єй наз-
ва гутори, достала свойо шедзиско 

у кральовским городу Крижевцох, а 
на хаснованє зме достали єден праз-
ни франєвацки (скорей авґустински) 
манастир и церкву. З владическим 
шедзиском город достал на важносци 
у тедишнєй Габсбурґскей монархиї, 
бо у нєшкайшей сиверней Горват-
скей лєм у Заґребе, Дякове, а од 1777. 
року и у Крижевцох столовал владика. 
Нашо владичество було суфраґан ми-
трополиї у Остроґону, бо раховали же 
би так було самостойнєйше як кед би 
було скапчане зоз Калочу, дзе були по-
дредзени други латински (римокатол-
їцки) епархиї: Заґреб, Дяково, Срим и 
Печуй. Так од початку створени усло-
вия же би владичество жило з полни-
ма плюцами. 

Воно теди дораз збудовало нову сем-
нарию у Заґребе, обновело церкву и 
манастир котра постала владическа 
резиденция, збудовало каптолски ку-
риї у Крижевцох, интернат за стред-
ньошколцох у Крижевцох, дом за ши-
роти дзеци у Крижевцох, Библиотеку и 
Архив у Крижевцох, манастири за ше-
стри котри пришли помогнуц водзиц 
у Крижевцох шицки тоти институциї. 
Владичество мало ище и свою лєтну 
резиденцию у Шиду, як и маєтки При-
бич и Ткалец з котрих ше кармели и от-
римовали централни институциї.
У Бечу ше глас крижевских владикох 
чул, нє кладло ше ту гоч кого за влади-
ку. Так аж и владика Юлий Дрогобецки 
зоз Старого краю пришол за владику 
до Крижевцох, бо то було престижне 
у гевтих часох. Мудри совити, виродо-
стойне триманє, ясни координати ду-
ховней и народно-просвитней роботи 
будовали тот авторитет наших влади-
кох на хторому им часто завидзели їх 
колеґове. Аж и мудре одлученє вєдно 

войсц до снованя новей митрополиї 
Горватско-Славонскей за владичества 
Заґреб, Дяково-Срим и Крижевци, ви-
зийно добре обдумане, бо ше пошвид-
ко цагали нови гранїци на тих просто-
рох початком 20. столїтия.  
З часом до Крижевскей епархиї вошли 
и Ґалициянє котри ше до Босней при-
селєли ище под час Австриї, вец дал-
матински восточно-нєзєдинєни па-
рохиї и вирни котри у околїску Задру 
водзени зоз своїма священїками пи-
тали буц прияти до Крижевскей епар-
хиї, македонски грекокатолїки кед по 
Першей шветовей войни Македония 
вошла до составу Кральовини СГС, а 
тиж и два парохиї румунских греко-
католїкох котри ше нашли на нашим 
боку гранїци. Єден византийни обряд, 
пейц шлїди шпиваня, пейц традициї, 
пейц язики наказованя то стварносц 
о котрей ше у єдним моменту мал ста-
рац крижевски владика на широких 
пространствох. Така стварносц потир-
вала и през и по Другу шветову войну, 
аж по 2000-ти роки. 

Крижевска епархия нєшка
Церковна пракса при наставаню но-
вих державох дзелїц епархиї на при-
роднєйши часци, прето же ше чежко 
знаходзиц и пасторално дїйствовац у 
Епархиї котра залапя вецей держави, 
окреме кед їх законодавства у велїм 
розлични. То уж столїтна пракса од 
штреднього вику. Та так кед идея доз-
рела, перше постановени еґзархат за 
грекокатолїкох у Македониї 2003. року, 
потим сновани еґзархат за грекокато-
лїкох у Сербиї, а вец реорґанизовани 
устрой владичества котре нєшка за-
лапя Горватску, Босну и Герцеґовину 
и Словению. Нєшка у епархиї три ли-
турґийни пракси: жумберацка, у нов-
ши час волана горватска, ужгородска 
на бачванско-сримски способ волана 
русинска и ґалициянска, у новши час 
волана українска. Три викарияти по-
становени наместо дакедишнїх и то у 
напряме: жумберацки, котри залапя за-
ходну и сиверну Горватску и часц Сло-
вениї дзе жию грекокатолїки, потим 
славонско-сримски, котри залапя цалу 
Славонию, Бараню и Срим (горватску 
часц) и босански за грекокатолїкох у 
БиГ. У Далмациї практично иснує ище 
Далматински викарият, котри по тераз 
нє обновени успишно, гоч знаме же 
долу єст значне число вирних по по-
ходзеню грекокатолїцких кореньох.

Место заключеня
Понеже тема о Крижевскей епархиї 
широка и рижнородна, будзе нагоди 
писац о дзепоєдних аспектох тей бо-
гатей стварносци у окремних текстох.

XX IZ DUHOVNOG ŽIVOTA - ЗОЗ ДУХОБВОГО ЖИВОТA

Премиєр Андерй Пленкович у 
нащиви вледическей резиденциї 
2017. року



16 НОВА ДУМКА  ЧИСЛО 3/2017

XX LITERARNA STRANICA - ЛИТЕРАТУРНИ БОК

роздумованє у 
цихосци

сама сом
цихосц коло мнє
мир у мнє

роздумуєм
роздумуєм о тим цо було
питам ше так сама себе
цо будзе
цо будзе наютре
або о даскельо роки

нє знам
нє мож дац одвит о будучносци
оставаю лєм жаданя
и надїя
тота свята надїя
хтора дава моци
и наютре ше пребудзиц

razmišljanje u  
tišini

sama sam
oko mene tišina
u meni mir

razmišljam
razmišljam o onome što je bilo
i pitam se
što će biti
što će biti sutra
ili pak o koju godinu

ne znam
ne možeš znati odgovor o budućnosti
ostaju samo želje
i nada
ona sveta nada
koja daje snagu
i sutra se probuditi

Любица Гаргай

ЄДНОСТАВНО, БУЦ 
ЩЕШЛЇВИ
Любиц тебе значи:
Мац радосц у души,
Мир у шерцу,
Благосц у словох.

Любиц тебе значи:
Гласкац з попатрунком 
кажди камень, кажду птицу,
одушевйовац ше 
зоз швитаньом и змерканьом,
плївац по хмарох нїжносци 
и вше буц нашмеяни.

Любиц тебе
єдноставно значи:
буц щешлїви.

Агнетка Костелник Балатинац

МОЙ ШВЕТ
Мой швет лєм мой
а твой лєм твой.
Правда, преплєтаю ше, 
дзекеди иду вєдно,
притримую єден другого,
ноша терхи,
дзеля радосци,
алє кед слунко зайдзе,
и ноц завре облаки 
вонкашньосци, 
мой швет лєм мой,
а твой лєм твой.

Агнетка Костелник Балатинац

погляд на город
плакал ши
нєраз
пре рижни
причини

твойо слизи
з болю помишани
жалосц
нажаль

пред очми
ци ше отворел
погляд
на цедрон
погляд
на город
любени
стари город

заплакал ши

***
церква
господнього
плачу

пред очми
ше отвера
погляд
на город
велїки
город

pogled na grad
plakao si
ne jednom
zbog raznih
razloga

tvoje suze
sa boli pomiješane
žalost
na žalost

pred očima
ti se otvorio
pogled
na cedron
pogled
na grad
ljubljeni
stari grad

zaplakao si

***
crkva 
gospodnjeg
plača

pred očima 
se otvara
pogled
na grad
veliki
grad

Любица Гаргай

СОБОТОВА ПРОГРАМА 44. 
ПЕТРОВСКОГО ДЗВОНА

Роками ше у Петровцох “Петровски дзвон” от-
римовал на християнске швето Русадля, а вец 
порадзене, пре практичносц, же би ше тота 
манифестация рускей култури у Рапублики 
Горватскей отримовала першого викенду у 
юнию. Того року ше случело же Русадля пада-
ли праве на перши викенд юния мешаца, а то 
дало окремне, желєне облєчиво и петровскей 
манифестациї.  
Так Союз Русинох Републики Горватскей и КУД 
“Яким Гарди” и того року успишно орґанизова-
ли 44. манифестацию култури Русинох Репу-
блики Горватскей “Петровски дзвон 2017”. Ма-
нифестация тирвала три днї, од 02. по 04. юний 
2017. року. Отримана є под покровительством 
Совиту за национални меншини Републики 
Горватскей, зоз финансийну потримовку Ву-
коварско-сримскей жупаниї и Општини Боґ-
дановци, а з нагоди 90. рочнїци од народзеня 
учительки Вири Гудаковей, 240. роки од снова-
ня Крижевскей епархиї и 40. роки од шмерци 
др Федора Лабоша.
Всоботу озберованє госцох почало на 17 
годзин у петровским Доме култури. То була 
нагода стретнуц ше зоз людзми хтори ше 
дзекеди стретаю раз рочно и то праве на 
“Петровски дзвон” у Петровцох. Потим ше на 
18:30 годзин пошло до Етноґрафскей збирки 
на отверанє вистави малюнкох КУД-а Русна-
цох Осиєк. У мено осєцкого Дружтва присут-
ним ше обрацела Агнетка Балтинац и потол-
ковала же малюнки на тей вистави настали на 
подобових колонийох хтори Дружтво орґани-
зовало од 2008. року. По тераз их було дзевец, 
а през нїх прешло коло штерацец малярох зоз 
жеми и иножемства. Виложени малюнки лєм 
єдна часц фундусу хторе Дружтво ма. Лєм єден 
малюнок направени у акварел технїки, прето 
же тот маляр так малює, а шицки други вило-
жени малюнки олєй на платну. Цо ше дотика 
темох малюнкох вони рижнородни прето же 
Дружтво нїґда маляром нє задавало теми цо 
буду мальовац, алє вони то сами виберали по 
своєй инспирациї. КУД Руснацох Осиєк ше ос-

тарало попри малюнкох видруковац брошуру 
у хторей ше находза податки о Дружтве, а и 
о тим же їх Дружтво у своєй роботи ма и таку 
активносц як цо подобова колония. Нажаль, 
того року подобова колония у Осиєку нє будзе 
орґанизована пре финансийни средства, а як 
будзе далєй то ше ище увидзи.
По опатреней вистави програма ше преселєла 
до Сали за схадзки дзе на 19 годзин отрима-
на промоция кнїжкох. З тей нагоди то були: 
наукови словнїк под назву “Назви рошлїнох и 
животиньох у руским язику” др Оксани Тимко 
Дїтко, алманах “Думки з Дунаю” и збирка пое-
зиї “Запах надїї” автора Владимира Провчия. О 
виданьох бешедовала Вера Павлович, главна 
и одвичательна редакторка руских виданьох 
при Союзу и поета Владимир Провчи.
О словнїку бешедовала редакторка. Авторка 
словнїка др Оксана Тимко Дїтко нє була у мож-
лївосци присц на тоту промоцию, алє послала 
свойо зауваги о тим дїлу и єй виглєдованьох о 
назвох рижних рошлїнох и животиньох хтори 
маю вельку историйну вредносц за нас. Допис 
пречитала редакторка Вера Павлович. Ту сло-
во о єдним руско-руским фаховим, науковим 
дїлу до хторого требало уложиц вельо роботи, 
труду и сцерпеня.
Редакторка Вера Павлович тиж так предста-
вела и “Думки з Дунаю”. Потолковала же ше у 
алманаху находза уж стандардни теми, як цо 
дружтво и политика, култура и просвита, 
литература, история и сучасносц, зоз духов-
ного живота и хлєб наш насущни. На боки зоз 
фарбу положени фотоґрафиї дружтвох зоз на-
ступох хтори ше одбули звонка нашей жеми. 
Фотоґрафийно перши бок вше попровадзени 
зоз даяку сличку зоз городу Вуковару, а на 
остатнїм боку фотоґрафия зоз владиками у пе-
тровскей церкви.
О трецей кнїжки, збирки поезиї “Запах надїї” 
бешедовал сам автор, поета Владимир Про-
вчи. Кнїжка двоязична, руско-горватска, 
видана прешлого року у Петроварадинє. 
Друкованє финансийно помогли Примор-

ско-ґоранска жупания и сам автор. Кнїжки 
писани за руску популацию, а преложени су 
на горватски язик же би их могли читац и дру-
ги. Автор за себе гутори же вон шицко роби 
швидко, та так и тоти писнї настали швидко, 
за кратки час. У кнїжки ше находза 37 писнї на 
руским и 37 писнї на горватским язику. Кнїжку 
автор пошвецел своєй жени Вери Провчийо-
вей, зоз хтору є у малженстве 48 роки. Писнї 
рижних темох о чувствох, власней младосци, 
власного живота, о Руснацох... То нє тематска 
кнїжка. Ту ше находзи вецей того цо по авто-
ровим думаню значне, наздаваюци ше же ше и 
чительом будзе пачиц.
На концу тей презентациї Вера Павлович над-
помла и тото же зоз друку поряднє вишли оби-
два Нови думки и Венчик. Дзецински часопис 
Венчик того року достал нови випатрунок, 
меншого є, сучасного формату и цали у фарби, 
цо дзецом вельо цикавше.
Музично-литературни вечар Руснацох РГ по-
чал на 20 годзин. З тей нагоди пречитани ре-
ферати о 90. рочнїци од народзеня учительки 
Вири Гудаковей и 40. рочнїци од шмерци др 
Федора Лабоша хтори пречитал Томислав Рац. 
Реферат о 240. роки од снованя Крижевскей 
епархиї пречитал петровски парох о. Влади-
мир Седлак. Того року до Петровцох пришли 
и читали свойо стихи троме поетове и три 
поетеси. Були то Томислав Мишир з Осиєку, 
Владимир Провчи з Риєки, Звонимир Барна з 
Вуковару, Ганча Папандриш Гаргаї з Винков-
цох, Агнетка Костелник Балатинац з Осиєку и 
Любица Гаргай з Вуковару. Музично вечар збо-
гацело Дружтво Русинох и Українцох “Калїна” 
з Риєки. Вони з тей нагоди одшпивали дванац 
руски и українски шпиванки. Програму вод-
зели поетеси Агнетка Костелник Балатинац и 
Любица Гаргай.
Друженє и забавни вечар зоз вечеру за учаш-
нїкох манифестациї одбули ше у дружтвеним 
доме “Соколана”, дзе була нагода ище баржей 
преглїбиц и прешириц длугорочни познан-
ства и приятельства. Любица Гаргай

Отверанє вистави фундусу 
Осєцкей подобовей 
колониї Нащивителє вистави

Промоция виданьох Союзу 
Русинох РГ Нащивителє промоциї

Литературни вечар: руски 
поетове

КУД Русинох и Українцох 
«Калїна» РиєкаТомислав Рац

Владимир Седлак, парох 
петровски и викар 
сримски 

Други дзень тогорочного «Петровского 
дзвону» бул внєдзелю 4. юния. На 9,30 
годзин рано делеґация Союзу на чолє 
зоз предсидательку Дубравку Рашля-
нин положела венци и запалєла швич-
ки на спомин и подзековнсц погинутим 
бранїтельом у Отечественей войни при 
памятнїку на петровским теметове. На 
10 годзин служена Свята Служба Божа у 
церкви Покрова Пресвятей Богородици, 
а на 11 годзин отримана дзецинска кул-
турна манифестация «Петровски дзво-
нчок», на котрей наступел подросток 
наших КУД-ох зоз Петровцох, Вуковару 
и Миклошевцох, як и школяре хтори уча 
руски язик у ОШ Антуна Бауера, ПШ Пе-
тровци.
На 15 годзин на централней смотри на-
шей култури наступели шицки култур-
но-уметнїцки дружтва члени Союзу Ру-
синох РГ и представели свою творчосц 
цеком прешлого року. Пред петровску 
публику зявели ше КУД Русинох Вин-
ковци, КУД Русинох Осиєк, КУД «Осиф 
Костелник» Вуковар, КУД «Яким Ґовля» 
Миклошевци, Дружтво «Руснак», Друж-

тво Русинох и Українцх «Калїна» зоз Ри-
єки, КУД Русинох Цвелфериї зоз Райово-
го Села, як и домашнє КУД «Яким Гарди» 
з Петровцох. Тиж так и госцуюце дружво 
хторе чува културни скарб Горватох КУД 
«Томислав» Церна виведло часц своєй 
програми.
Нєдзельове збуванє закончене зоз ца-
ловечаршим концертом Дома култури 
зоз Руского Керстура, одкаль нам при-
шол Вельки народни оркестер зоз во-
калнима солистами.
Тогорочни Петровски дзон бул пошве-
цени тром  рочнїцом – 240. рочнїци од 
снованя Крижевскей епархиї, 40. рочн-
їци од шмерци руского историчара др 
Федора Лабоша и 90. роки од народзеня 
Вири Гудак, рускей учительки и култур-
ней роботнїци котра охабела глїбоки 
шлїд у рускей националней свидомосци.
Финансийну потримовку за реализо-
ванє Петровского дзвона 2017, як и по-
тераз, дали Совит за национални мани-
шини РГ, Вуковарско-сримска жупания и 
Општина Боґдановци.

Вера Павлович

ОТРИМАНА ЦЕНТРАЛНА 
МАНИФЕСТАЦИЯ КУЛТУРИ 

СОЮЗУ РУСИНОХ РГ 
«ПЕТРОВСКИ ДЗВОН»

Покладанє венцох на петровским 
теметове опрез памятнїка 
стардалим у Отечественей войни

Свята Служба Божа у церкви 
Покрова Пресвятей Богородици у 
Петровцох

Гимну РГ и святочну писню Русинох 
РГ шпивали шпивацки ґрупи КУД 
«Яким Ґовля» Миклошевци и КУД 
«Яким Гарди» Петровци

Нащивителє програми Привитне слово предсидательки 
Союзу Русинох РГ Дубравки 
Рашлянин

Привитне слово Марка Баруна, 
началнїка Општини Боґдановци 

Святочну писню Петровскому 
дзвону одшпивал Михайло Голик

Венчик руских танцох у виводзеню 
КУД «Яким Гарди» Петровци

Директор Дома култури 
Руски Керестур Йоаким Рац и 
предсидателька Союзу Русинох РГ 
Дубравка Рашлянин

ОТРИМАНА ЦЕНТРАЛНА 
МАНИФЕСТАЦИЯ КУЛТУРИ 

СОЮЗУ РУСИНОХ РГ 
«ПЕТРОВСКИ ДЗВОН»

КУД Русинох Осиєк
Тамбурови оркестер КУД Русинох 
Осиєк

КУД Русинох и Українцох «Калїна» 
Риєка

КУД «Томислав» Церна КУД «Осиф Костелник» Вуковар КУД Русинох Винковци

КУД «Яким Ґовля» Миклошевци
Дует Михайло Голик и Аня Грищук 
Гайдук

Пастирски танци, КУД «Яким Гарди» 
Петровци

Дружтво Руснак
КУД Русинох Цвелфериї Райово 
Село

Хлопска шпивацка ґрупа КУД 
«Яким Гарди» Петровци

Пастирски танци
Дзивоцки хор Дома култури Руски 
Керестур

Вельки народни оркестер Дома 
култури Руски Керестур

Тринасти Тидзень култури Руснацох 
и Українцох ПҐЖ у орґанизациї КД 
«Рушняк» тирвал полни мешац днї, од 
02. мая по 02. юний. Манифестация 
отримана зоз финансийну потримов-
ку Совиту за национални меншини РГ, 
Приморско-ґоранскей жупаниї и Горо-
ду Риєки.
Пририхтованє за тото збуванє почина 
початком рока кед ше догваря про-
стор, поволую госци и обвисцую медиї. 
Того року у Ловрану, у галериї Лаурус, 
3. мая отримна конференция за но-
винарох. На телевизийним Каналу РИ 
15-минутова емисия тиж була пошве-
цена збуваню и нашей културней дїя-
лносци, госцовали зме и у двацеми-
нутовей програми Радия Риєки, як и у 
мултинационалним маґазину на ГРТ 1.
Манифестация почала зоз двома ви-
ставами 2. мая. Єдна вистава под назву 
«Яр» виложена у Городскей читальнї 
на Корзу у Риєки, а друга под назву 
«Привит яри» у Општини Матулї. Ви-
стави достали позитивни критики, а у 
Ловрану Владимир Провчи у ґалериї 
«Лаурус».
У Матки пензионерох ПҐЖ, 4. мая, 
предсидатель КД «Рушняк» Владимир 
Провчи отримал преподаванє «Рус-

наци у уметносци» и отворел виставу 
хтора була там по 17. май.
Потим, 5. мая пришли госци, учаш-
нїки КУД «Яким Гарди» зоз Петровцох, 
предсидателька Союзу Русинох РГ 
Дубравка Рашлянин и представитель 
Русанцох у Совиту за национални мен-
шини и аниматор култури и хореґраф 
Звонко Костелник. Истого дня на 19 
годзин Петровчанє дали цаловечарши 
концерт у кину «Шлєбода» у Ловрану. 
Концерт бул добре нащивени. 
Ютредзень, 6. мая на 9 годзин рано, 
на Корзу у Риєки промовована руска 
традицийна кухня и рекламовани ве-
чарши концерт у дефилеу танєчнїкох 
у строгим центру Риєки. Тоти хвиль-
ки попровадзела и мултикултурална 
емисия «Призма» зоз ГРТ.
Истого дня на 19 годзин бул пред-
видзени вечарши коцерт у спортскей 
дворани у Матульох, хтори пре подлу 
хвилю претаргнути.
Остатнього дня Швета култури, 7. мая, 
орґанизовани вилєт до Опатиї. Дзень 
бул пошвецени и анализи потерашнїх 
13 културних манифестцийох хтори 
були успушни и треба ше намагац за-
тримац їх квалитету, а спрам можлїв-
осцох и звекшац. Владимир Провчи

ШВЕТО КУЛТУРИ РУСНАЦОХ И УКРАЇНЦОХ 
У ПРИМОРСКО-ҐОРАНСКЕЙ ЖУПАНИЇ

КУД «ЯКИМ ГАРДИ» ЗОЗ ПЕТРОВЦОХ 
ПРЕДСТАВЕЛО ШЕ НА 35. СМОТРИ 

ЖРИДЛОВОГО ФОЛКЛОРУ ЮНИЙСКИХ 
ДНЬОХ АМАТЕРСКЕЙ ТВОРЧОСЦИ 

«ЛИДАС» У ПЛЕТЕРНИЦИ
Двацец конянїки-шедлаче и кочи предводзели святочни де-
филе у рамикох смотри фолклору «Лидас» котру 18. юния ор-
ґанизовало КУД «Орлява» Плетерница, а наступели тринац 
фолклорни ґрупи. У центру Плетерници кажде ше дружтво 
представело зоз кратку програму вельочисленей публики. 
Шицки ґрупи котри ше представели у центру вароша насту-
пели и на святочней бини КУД «Орлява» Плетерница, ГКУД 
«Црнач» Широки Бриєґ (БиГ), КУД «Петефи Шандор» Котли-
на (Мадярска), ЗКУД «Рама» Плетрница, КУД «Филиповчици» 
Комлетинци, КУД «Коноплє» Kемля Уґарска, Хлопска шпи-
вацка ґрупа Ґрабарчани, КУД «Єка» Горватска Дубица, КУД 
«Свиленка» Бук, ГКУД «Радосц» Села - Сисак, КУД «Десинец» 
Донї Десинец, КУД «Яким Гарди» Петровци и ГКЦ «Бунєвацке 
коло» - филияла Стари Жедник (Войводина). Петровчанє зоз 
своїм наступом одушевели публику зоз «Рускима пастирски-
ма танцами» у провадзеню Народного оркестру под руково-
дзеньом Звонка Еделинского. Звонко Костелник

ГОСЦОВАНЄ НА 30. СТРЕТНУЦОХ 
ФОЛКЛОРУ У МАРИЇ БИСТРИЦИ

Шлїдом доброго сотруднїцтва медзи 
КУД «Ловро Єжек» зоз Мариї Бистрици 
и КУД «Осиф Костелник» з Вуковару, на 
тогорочних ювилейних 30. Стретнуцох 
фолклору хтори отримани 24. юния у 
Мариї Бистрици, медзи 10 госцуюци-
ма културно-уметнїцкима дружтвами 
нашли ше и нашо КУД «Яким Гарди» зоз 
Петровцох и КУД «Осиф Костелник» з 
Вуковару, а же би публики представе-
ли часц руского културного скарбу.
Же нас у тим краю окремно ценя доказ 
и то же нас у привитним слове окрем-
но привитала предсидателька орґа-
низатора КУД «Ловро Єжек» зоз Мариї 
Бистрици, котра уручела и припозная 
и символични награди, а тиж так и 
член КУД «Осиф Костелник» зоз Вуко-
вару, млади Витомир Гарди, преглаше-
ни за найкрасше облєченого младого 
аматера.
Нашо Дружтва ше публки у Мариї Би-
стрици представели зоз писню «Ей, нє 
видно тот мой валал» хтору одшпивал 
мишани хор КУД «Осиф Костелник» 
Вуковар у провадзеню тамбурового 
оркестру и з венчиком руских народ-
них танцох «Петровски танцоше, нял-
коше» котри одтанцовали танєчнїки 
КУД «Яким Гарди» зоз Петровцох.

Вера Павлович
Святочни дефиле през улїчки Мариї 
БистрициКУД «Яким Гарди» Петровци

Наступ на 30. Стретнуцох фоклору у Мариї Бистрици

КУД «Осиф 
Костелник» 
Вуковар

ДОБРЕ СОТРДУНЇЦТВО 
МЕДЗИ КУЛТУРНО-

УМЕТНЇЦКИМА 
ДРУЖТВАМИ, 

ЧЛЕНАМИ СОЮЗУ 
РУСИНОХ РГ

КУД «ЯКИМ ГАРДИ» 
ЗОЗ ПЕТРОВЦОХ 
НА 11. СМОТРИ 

ФОЛКЛОРУ 
НАЦИОНАЛНИХ 
МЕНШИНОХ У 
ДАРДИ 2017.У просторийох Союзу Руси-

нох РГ, 17. юния на 19 годзин, 
члени КУД «Осиф Костел-
ник» зоз Вуковару угосцели 
вирнїкох, жительох и членох 
КД Руснацох Цвелфериї зоз 
Райового Села.  
Нащиву жительох Цвелфе-
риї до Вуковару орґанизо-
вал парох Райового Села 
Олеґ Закалюк. Даєдни з на-
щивительох роками нє були 
у нашим городзе и були при-
ємно нєсподзивани.
У мено Союзу Русинох РГ Ра-
йовоселчаньох привитали 
подпредсидатель Союзу Ру-
синох РГ Вало Русин и главна 
и одвичательна редакторка 
информованя у Союзу Вера 
Павловичо, хтора похвалєла 
замерковани наступ їх КУД-а 
на нєдавно отриманим «Пе-
тровским дзвону» и пожада-
ла им ище успишнєйшу робо-
ту и добре сотруднїцтво зоз 
нашим Союзом Русинох РГ. 
У просторе Союзу з тей на-
годи отримана кратша културна програма на хторей на-
ступели члени хору КУД «Осиф Костелник» и їх тамбурови 
оркестер, а у писнї и танцу придружели ше им и нашо Райо-
воселчанє. Вера Павлович

На поволанку СКД «Просви-
та» Заґреб пододбор Дарда, 
з нагоди означованя Дня 
Општини Дарда 25. юния 
КУД «Яким Гарди» Петровци 
госцовало на 11. медзина-
родней смотри фолклора на-
ционалних меншинох у Дар-
ди, хтора орґанизована под покровительством Совиту за 
национални меншини РГ, Министерства култури Републики 
Горватскей, Осєцко-бараньскей жупаниї и Општини Дарда. 
Нажаль, 11. манифестация ше нє отримала пре барз подлу 
хвилю и бурю котра того дня залапела Бараню, та так исто и 
Дарду у котрей ше требала отримац манифестация. Розуми 
ше же шицким дружтвом було барз жаль же ше нє могло 
наступиц, бо кажде пришол же би указал свою програму и 
представел ше домашнїм и госцом. Окрем КУД «Яким Гар-
ди» зоз Петровцох требали участвовац и КУД «Чардаш» зоз 
Сузи, КУД «Белобрешка» зоз Белобрешки – Румуния, БКУД 
«Лїлян» Дреновци, Ческа беседа Општини Липовляни зоз 
Липовлянох, МКУД «Браца Миладиновци» Осиєк, Здруженє 
русийского бешедного подруча у Медзимурю «Калинка» 
зоз Чаковцу, КУД «Бранислав Нушич» Борово, УКПД «Украї-
на» Славонски Брод, Ромске КУД «Дарада» зоз Дарди, MКУД 
«Дарда» зоз Дарди и КУД «Бранко Радичевич» зоз Дарди як 
домашнї. Звонко Костелник, проф.

XX PUTOPIS - ДРАГОПИС

Вовторок, 07.03. 2017.
Одходзиме на таксию до часци дзе ше добре 
видзи Бурдж ал Араб, турня висока 321 метер, 
на котрей ше находзи найлуксузнєйши готел 
лєм за богатих, котри постал символ Дубаю, а 
направени є на штучним острове 300 метери у 
морю.
Красни попатрунок на Бурдж ал Араб мали зме 
зоз Манидат Суку. То тарґовини у арабским сти-
лу, збудовани як цали комплекс хижох у тра-
дицийним стилу. Окреме цикаве як правели 
вентилацию у хижох, бо там влєце темпаратура 
далєко преходзи 40 ступнї.
Стреда, 08.03.2017.
Оґромни тарґовински центри єден од символох 
Дубаю. Медзи найлуксузнєйшима находзи ше 
Емират Мол хтори змесцени при готелу Кемпин-
ски. Лєдво ше ми поспишело прейсц лєм єдну 
часц того огромного простору зоз куполами, 
дзе патоси од шицких файтох каменя виполи-
рани яґод жвератко. Куриозитет того молу ски-
ялїще зоз правим шнїгом, жичару, ски-дражку, 
людзе облєчени до грубих яконох, а вонка коло 
30 ступнї, розумлїве у плусу.

У самим молу єст ресторан, вельки яґод и 
шицко, зоз вибором єдлох японскей, китайскей, 
тайванскей и других восточних кухньох. Ми ше 
задоволєли зоз китайску кухню бо ю найлєпше 
познаме, а други зме ше нє усудзели коштовац. 
З оглядом же бул и Дзень женох, мушели зме 
почасциц «найлєпшу од шицких женох» спрам 
становиска гумористи Кишона, зоз вечеру у 
готелу Хилтон, бо ше лєм там може попиц вино 
або даяке друге алкоголне пице котре нам поча-
ло хибиц бо зме ше пожадали и дачого оштрей-
шого од безалкоголного пива. Вечера була у 
бразилским ресторану Пачанґа дзе нас тельо 
наслужели зоз месом, а з пицом кус менєй. Зоз 
бразилску шпивачку зме ше лєдво дзвигли, алє 
и рахунок бул у тим стилу.
После вечери зме ше прейшетали по полней 
променади коло моря зоз красним поптарун-
ком на Бурдж ал Араб и други готели на Палми, 
як ше вола штучне острово котре збудоване у 
морю, у форми палми.
Штварток, 09.03.2017.
Дубай ма красни попатрунок на город и Палму 
зоз ладї, та зме вихасновали нагоду же бизме го 
розпатрали и зоз моря. И вредзело. На шицки 
боки видно крани и будує ше на шицки боки.
Пияток, 10.03.2017.
Рушели зме до новей часци городу Дубаю дзе 
ше и тераз найвецей будує, дзе крани на каждим 

крочаю у, такволаним, Давн Ситию. Приходзиме 
до готелу Атлантис котри поняце луксузу зоз ту-
нелом по Палму попод морє. Нукашньосц готелу 
така розкошна яку чловек чежко може задумац. 
Найупечатлївши мраморни патоси хтори таки 
глатки, швицаци и богато украшени же то нє 
знам описац, як и вельо другого. Окреме цикава 
символична капура котру нам може приблїжиц 
лєм слика. За наймладших, алє и за старших ко-
три любя опатриц, єст велїчезни аквариюми зоз 
морскима рибами. Гуторя же єст и спаваци хижи 
зоз попатрунком на аквариюми, цо сом нє пре-
верел, алє сом прешвечени же исную.
Собота, 11.03.2017.

Коруна нашого походу була турня Бурдж ел 
Халифа висока 824 метери (у тей хвильки най-
висша на швеце) и Дубай Мол, велїчезни тарґо-
вински центер. Приходзенє до турнї муши ше 
наявиц пре вельке число гевтих хтори ше сцу 
на лифту випендрац на сам верх турнї на види-
ковец, та зме то прескочели, алє зме зато нащи-
вели найвекши тарґовински центер на швеце, 
Дубай Мол. Попри силних тарґовинох мож за-
мерковац базени, водоскоки хтори у рижних 
фарбох и на рижни мелодиї випатраю як танєч-
нїки, аквариюми и друге. Шицко направене пра-
ве пре туристох чийо число таке же ше ми видзи 
же Дубай бизовно постанє перши туристични 
центар на швеце, кед є то уж нє.

Нєдзеля, 12.03.2017.
Дзень одпочивку и па-
кованя, остатнїх купо-
ваньох у Марина молу 
и рихтанє за ютре на 
авион и дому.
По моїх упечаткох, Ма-
рина мол найкрасши 
тарґовински центер, бо є нє вельки, а крешнє є 
ушорени. На верху ше находза ресторан и базе-
ни котри, видзи ше ми, наменєни лєм за шеикох, 
а за нас су лєм за припатранє.
Тота драга нас наводзи на заключенє же постої 
швет котри жиє вельо иншак од нас – можу без 
палєнки, цо на длугши час нє лєгко. У тим швеце 
вода важнєйша од нафти, бо нафти маю, а воду 
за пиц муша направиц. Трава и коровче ше барз 
чуваю бо их чежко виховац и отримац. Хлопи 
облєчени до билих, а жени до чарних шматох и 
видно им лєм очи, а дакеди анї то. Як жию дома 
то нїхто нє зна, бо ше там нє идзе до нащивох. 
Можу мац штири жени, алє перша муши буц до-
машня, а други як виберу. Мудрейшим звичайно 
досц и єдна. Домашнї стандард барз високи, алє 
гевти цо робя зоз других жемох, робя за нїзки 
плаци. Обчековал сом вельо музики и шпиваня 
на улїчки, алє того нєт. Маю богати ноцни живот 
по барох, ресторанох и готелох, дзе ше може 
достац и алкогол, алє по високих ценох. По шей-
талїщох може се стретнуц розкошно облєчени 
жени, а медзи нїма найатрактивнєйши Русиянки 
и Українки.
Кадзи лєм рушице, през робни центри, трам-
ваї, ресторани, метро, вшадзи шицки, и хлопи и 
жени, облєчени чи до муни-сукньох чи до чар-
них длугих шматох, лупкаю по мибителох... Нїхто 
нїкого нє патри, нє видзи анї нє чує, лем лупкаю, 
лупкаю... Випатра же будучносц окрем по висо-
ких будинкох, и по мобителох моцно ходзи по 
Дубаю.
Намира ми була записац тото цо сом з власнима 
очми видзел и дожил, бо други податки можеце 
видзиц на интернету и у рижних брошурох. Му-
шим подзековац братови Владимирови котри 
випекол ремесло як одлични туристични во-
дич, без хторого би тото путованє нє було таке 
удатне, як и авионским компанийом котри маю 
одлични ришеня за путованє инвалидох, та сом 
зоз своїм ролером обишол цошка нове за цо 
сом нє верел же после Китаю дожиєм. А тераз... 
хто зна кадзи ме дарага ище одведзе. 
Винковци, марец 2017. 

Данил Перунски

ЗЄДИНЄНИ АРАБСКИ ЕМИРАТИ - ДУБАЙ

Аквариюм у 
Атлантис готелу

Чувени дзвери 
на Палм нумерах

Месо векшином 
зоз Австралиї

Воженє у марини

Бурдж ал Араб

Дубай з моря

Тогорочни, 56. фестивал рускей култу-
ри «Червена ружа» отримани 30. юния 
и 1. юлия на лєтней сцени у дворе ОШ 
и Ґимназиї «Петро Кузмяк» у Руским 
Керестуре.
Фестивал започал пияток, 30. юния на 
16,30 годзин зоз отвераньом висатви 
малюнкох з Ґалериї наївней уметносци 
у Ковачици, на 17,00 годзин отримане 
тогорочне Червене пупче, а на 20,30 
Одгуки ровнїни - змаганє шпивачох 
аматерох за найкрасши галас и ревия-
лни наступ руских ансамблох. 
У змагательней часци наступело 10 
шпивачох-аматерох хтори одшпива-
ли менєй-вецей познати репертоар, а 
того року за найкрасши хлопски глас 
преглашени млади шпивач Мирко 
Буила зоз Коцура зоз писню «Маце-
рова мушкатла», хтори уж спрам тра-
дициї окрем подзекованя достал и 

чобольов. За найкрасши женски глас 
того року преглашена Александра 
Русковски зоз Руского Керестура зоз 
писню «Най живот идзе» и окрем при-
познаня за награду достала кошарку 
червених ружох и дзивоцку ладу.
У ревиялней часци наступели 11 руски 
ансамбли хтори указали часц свойого 
репертоару. Наступели КУД «Др Гаври-
їл Костельник» Кула, КУД «Жатва» Ко-
цур, КПД «Карпати» Вербас, Здруженє 
гражданох «Русини» Сримска Митро-
вица, КУД «Петро Кузмяк» Нове Ора-
хово, КПД «Иван Котляревски» Бикич 
Дол, КУД «Дюра Киш» Шид, КУД «Тарас 
Шевченко» Дюрдьов, Руски културни 
центер Нови Сад, КУД «Яким Ґовля» 
Миклошевци и Дом култури Руски Ке-
рестур.
Наших Миклошевчаньох пред кере-
стурску публику представела Жен-

ска шпивацка ґрупа КУД-а «Яким Ґов-
ля» хтора одшпивала писнї «Чи тебе 
Ганїчко» и «Там на гори фиялочка» 
под фаховим руководзеньом Бориса 
Бучкового и у провадзеню тамбуро-
вого оркестру. Наступ нашого Друж-
тва добре прилапени з боку численей 
публики и попровадзни зоз красним 
аплаузом.
Зоз РГ на «Червеней ружи» була де-
леґация нашого Союзу Русинох РГ на 
чолє зоз Дубравку Рашлянин, пред-
сидательку Союзу Русинох РГ, Звонко 
Костелник, тайомнїк Союзу Русинох 
РГ и представнїк рускей националней 
меншини у Совиту за национални мен-
шини РГ и Вера Павлович, главна и од-
вичательна редакторка информованя 
у Союзу Русиних РГ. 
Була то нагода стретнуц ше зоз поли-
тичнима, културнима и просвитнима 
рускима дїячами у Сербиї, розменїц 
думаня, искуства и преглїбиц нашо 
сотруднїцтво.

Вера Павлович

XX IZ NAŠIH MJESTA - З НАШИХ МЕСТОХ

ОТРИМАНА 56. «ЧЕРВЕНА РУЖА»

Бина Червеней ружи у дворе ОШ и Ґимназиї «Петро 
Кузмяк» Руски Керестур

Преглашенє побиднїка 
змагательней часци програми

Тамбурови оркестер провадзел наступ 
Миклошевчанкох

КУД «Яким Ґовля» Миклошевци на Одгукох ровнїни

XX RECEPTI - РЕЦЕПТИ STARE FOTOGRAFIJE - СТАРИ ФОТОҐРАФИЇ

ТОРТА ЗОЗ 
ВИШНЯМИ

2 вайца

1 ½ погар цукру

½ погара олєю

2 погари муки

½ пращку за печенє

2 ванилийово цукри

1 погар йоґурту

натарта лимунова скорка

вишнї

Рерну зограц на 180°C.

Вишнї нащикац и одцадзиц.

З миксером мишац 2 цали вайца зоз 
1½ погаром цукру и ванилийовим 
цукром док ше нє достанє красну 
жовту масу.

Потим полєгко долївац олєй и далєй 
мишац зоз миксером.

Зменшац швидкосц миксера и покус 
додавац муку помишану з пращком 
за печенє и йоґурт.

Фурму за торту помасциц и помучиц, 
усипац до нєй бисквит, а по нїм попу-
щац вишнї. Печиц дас 35 минути на 
180°C лєбо док крашнє нє поцеловеє.

По смаку ше може послужиц зоз шла-
ґом.

Марияна Джуджар

Петровчанє у своєй културно-уметн-
їцкей роботи познати и по драмскей 
секциї. У кнїжки „85 роки култур-
но-просвитней и уметнїцкей роботи“ 
можеме найсц податок же ше даванє 
драмских фалатох у валалє одбувало 
ище далєкого 1926. року. Теди у режиї 
Милутина Фириса були поставени два 
представи „Janko kao bogat“, нєпозна-
того автора и пантомима „У байбера“. 
Од теди та по нєшкайши часи Петро-
вчанє ше старали же би каждого року, 
кед то було можлїве, порихтали голєм 
єден драмски фалат. Петровска публи-
ка вше мала чесц перша видзиц по-
рихтани фалат, а вец ше наступало и 
звонка места. 
И того року, як цо писане у прешлим 
чишлє Новей думки, Петровчанє на-
правели добру роботу, та зоз предста-
ву наступели и у Вуковаре, а обовязно 
ше кажди рок приявюю на Драмски 
мемориял до Руского Керестура. Таки 
стретнуца вше цикави и за ґлумцох 
и за публику. Окремни дожица маю 
ґлумци на своїх путешествийох, бо 
окрем людзох хтори даваю учасц у 
представи, до места дзе ше представа 
будзе ґлумиц треба превезц и рижни 
реквизити. Часто то нє лєм даяки по-
гари, фляшки, квеце..., алє и облаки, 
дзвери, столи, посцелї и подобне. За 
шицко тото треба найсц превозку. 
Нєшка то камиончки лєбо комбиї, алє 

дакеди ше реквизити преношело на 
кочу, трактору, та аж и на гайзибану.
Нєшка пред нами стара, чарно-би-
ла фотоґрафия зоз 1985. року. Теди 
Петровчанє поставели драмски фа-
лат под назву „Чловек хтори страцел 
амрел” автора и режисера Штефана 
Гудака, а ґлумели: Звонимир Гарди, 
Мирослав Павлович, Юлиян Джуня, 
Лїляна Киш, Ґеньо Вовк, Олґица Ка-
нюх и Славко Будински. О музики ше 
старали Дамир Музичка и Владимир 
Дудаш, о шветлу Яким Ерделї, а шеп-
тач бул Желько Бурчак. Фотоґрафия 
настала у Миклошевцох дзе ше фалат 
виводзел, а опрез бензинскей стан-
їци хтора и нєшка стої на тим истим 
месце. З лївого боку можеме видзиц 
реквизити на тракторовим прикочу. 
Петровчанє дзивки одвезли на авту, а 
леґинє и хлопи путовали на трактору, 
попрейґа прейґ хотару. Було то сиґур-
но єдно окремне дожице на хторе их 
вироятнє здогаднє и тота фотоґрафия.
На фотоґрафиї ше находза: найвисше 
на кочу Желько Бурчак, потим з лїва на 
право, Винко Дудаш, Мирослав Пав-
лович, Славко Папуґа; на жеми стоя, 
з лїва на право, Звонко Гарди, Лїляна 
Киш, Томислав Мудри, Наталия Дудаш, 
Дубравка Музичка, Желько Гаргаї, 
Геленка Джуня, Яким Гарди; на жеми 
шедза Юлиян Джуня и Яким Ерделї.

Любица Гаргай

„ЧЛОВЕК ХТОРИ 
СТРАЦЕЛ АМРЕЛ“

 IZ NAŠIH MJESTA - З НАШИХ МЕСТОХ

ДАКЕДИ БУЛО…
«Кенґурово месо»...
З тей нагоди виприповедам вам же як нєпри-
ємно у своїм живоце знаю прейсц особи хто-
ри пребарз любопитлїви, поготов кед свою 
любопитлївосц виказую у дружтве пред им 
нєбарз познатима и цудзима осабами.
Од малючка, як себе паметам, бул сом барз 
любопитлїви. Вше сом ше любел вельо роз-
питовац же цо тото, а цо гевто, чому тото слу-
жи, а чом тото таке, а гевто таке.
Роки преходзели, а я зоз тоту любопитлїв-
осцу сцигол и до штреднєй школи учиц ше за 
тарґовца. Идуци до тарґовецкей школи, ишол 
сом и на практичну часц настави до Нами у 
Винковцох. Там сом на практичну обуку барз 
любел ходзиц, прето же ме тото тарґовецке 
поволанє барз прицаговало и цикавело. На 
пракси сом звичайно у маґазинє паковал 
овоц и желєняву, и тото вец виношнел и скла-
дал у дутяну на полїчки.
Раз кед при овоци нє було роботи, а у месар-
нї требало помогнуц при пакованю и мераню 
швижого меса, поволали ме там же бим им 
помогол.
Понеже сом тото коло меса вельо раз и дома 
робел, бо и мой оцец голєм два раз до рока, за 
Кирбай и за Крачун, клал шудова, тота робота 
ми нє була цудза. Паковал сом там рижни фай-
ти меса од швиньских сцегнох прейґ покрут-
кох и печинкох, та по ратички. Цешел сом ше 
же я и тото знам и як ми то крашнє идзе.
Так сом наишол и на мех полни зоз мнє нєпо-
знатим месом, та я, таки яки сом од малючка 
бул любопитлїви, опитал сом ше и тераз меса-
рови же од чого, од якей животинї тото месо.
Месар бул таки яки бул, вше порихтани на 
франту, та ми швидко одвитовал же то месо 
од кенґура.
Попатрел сом го зоз нєдовирийом, алє поне-
же я таку файту меса нє видзел при мойому 
оцови и мацери кед клали дома прашата, яр-
чата, кури и заяци, а я им при тому помагал, 
мушел сом му тото цо ми гварел вериц.
Попаковал сом и тото «кенґурово» месо зоз 
меха, вимерал кажду тацночку окреме и по-
складал го до предавальнї. 
Понеже бул час за пойсц дому бо було конєц 
роботного часу, пошол и я дому.
Ютредзень кед сом пришол на наставу до 
школи и до того дутяну пришол купиц оло-
вранти, од превелькей жажди же бим кошто-
вал тото «кенґурово» месо, тераз як муш-
терия, окрем оловрантох до кошарки сом 
положел и єден менши пакецик того «кен-
ґурового» меса.
Кед сом пришол дому, а мойо були на полю 
ламац кукурицу, я требал понапавац и накар-
миц смиядни и гладни статок у хлїве и швинї у 
оборе, кури, качки и гуски цо ме тиж смиядни 
чекали на дворе.
Я скорей того розкладол у шпоргету огень 
же би ше, док я тото горе спомнуте поробим, 
тото «кенґурово» месо варело и уварело до 
вечара док мойо нє приду зоз поля.
Робяци по вонку з часу на час сом наиход-
зел ґу шпоргету накласц на огень и доляц до 
гарчка з месом води хтора виварла. А тото 
«кенґурово» месо було ище вше барз тварде 
и нїяк же би ше уварело.
Уж ше и слунко помали почало скривац на 

горизонту и родичи лєм цо нє пришли зоз 
полним прикочом кукурици зоз поля, а тото 
месо ище вше тварде, та тварде.
Злєкнул сом ше же цо ми на тото поведза 
мойо, та сом так надумал же тото «кенґурово» 
месо винєшем на драгу и шпурим го далєко 
до баґреняку.
Так сом надумал, так сом и поробел и о тим 
им теди нїч нє гуторел.
Понеже мой оцец, кед сом бул мали, робел 
штири роки у Нємецкей у месарнї, вецей раз 
дома приповедал же як там на роботи праве-
ли шкембичи.
Я му на тото гварел же чом и тераз ту дома 
таке нє направи, на цо ми вон одвитовал же 
нє може тото дома направиц прето же ше 
тото прави зоз буячих жалудкох хтори ми нє 
маме.
Можебуц и о седем, осем роки после тей по-
дїї и на вецей заводи споминаня шкембичох 
з боку мойого оца, предали зме буячка меса-
рови до Янковцох.
Кед буячка нагнали до месарового прикоча, 
оцец ше му опитал же цо вон роби зоз буя-
чима жалудками. Месар го зачудовано по-
патрел и опитал ше му же чом ше тото тераз 
пита, и одвитовал му же вон буячи жалудки 
одруцує. Оцец ше му потим опитал же чи вон 
нам може дац буячи жалудок од того од нас 
купеного буяка. Потолковал му же би вон 
сцел зоз того жалудка указац мнє, свойому 
синови, як ше рихтаю и правя шкембичи. 
Месар оцови гварел же най я нарано, док 
будзем исц до Янковцох до пекарнї на хлєба, 
най лєм зайдзем до ньго, а вон же о тим пове 
свойому роботнїкови та же ме там будзе буя-
чи жалудок чекац.
Так то и було, ютре рано кед сом ше врацал 
зоз пекарнї зоз швижим цеплим хлєбом, за-
шол сом до месара и там сом достал цали 
розрезани и випущени од єдзеня буячи жа-
лудок запаковани у меху. Мех сом положел 
назадок на бициґлу, та гайд дому.
Кед сом пришол дому оцец ме дочекал и ви-
гандровал же нач сом цали таки чежки жалу-
док влєкол дому, а я на тото гуторел же ми 
там таке дали.
Оцец тот жалудок висипал зоз меха и одре-
зал єден фалат зоз нього и почал го чисциц 
и рихтац го за єдзенє так як то трабало поро-
биц.
Я ше зоз любопитлївосцу на тото щицко 
припатрал и у єдней хвильки препознал ви-
патрунок того меса и похопел же я кедишик 
давно бул зоз таким месом спреведнути.
Спреведнул ме месар у Винковцох кед сом 
ишол там на праксу, гуторяци ми же сом па-
ковал кенґурово месо, а я теди паковал таке 
исте месо як цо тераз було тото цо зоз нього 
мой оцец рихтал шкембичи.
Истей хвильки сом, кус поганьбени, оцови и 
мацери виприповедал же як сом як школяр 
бул спреведнути же то тото кенґурово месо 
и я тото теди верел же то так, а аж тераз сом 
дознал правду же яке то я теди месо там па-
ковал. 

Дакеди були обовязни штири класи
Як цо ше то тераз трима осмолєтка за найос-
новнєйши вид школованя, так то дакеди були 

обовязни штири класи.
После штвартей класи могло ше на висши 
школи, як цо то було учиц ше за учителя або 
паноца, потим ище и на даяке ремесло, а хто 
ше нє жадал учиц оставал би дома як параст.
Кед єдному оцови старши син закончел шти-
ри класи у валалє, опитал ше му же цо далєй 
жада робиц у живоце. Тото ше исте тераз опи-
тал и младшому, прето же би випочитовал 
жаданє и того як и старшого сина хторого, по 
його жаданю, послал на високи школи.
Тот младши син нє мал таки вельки амбициї 
як старши, та пожадал буц скравец.
Оцови тото одвитовало прето же дальши 
братняк його супруги бул праве скравец.
Такой ше ступело до прегваркох, та ше нєод-
луга тот млади челєднїк нашол з гевтого боку 
Дунаю на школованю.
Там у майстра, а ґу тому и родзини, тому мла-
дому шеґертови нє було баш найлєпше. 
През тидзень барз вельо робел у ґазди и то 
нє лєм скравецку роботу, алє и шицко инше 
по обисцу, там и спал и костирал ше. 
При костираню, ґазда би, понеже там вше 
було и цудзих людзох, пред нього кладол 
вельки фалат сланїни, же би тоти людзе то 
видзели. На тим истим вельким фалаце було 
на скорки означене же кельо шме зоз того 
фалата поєсц. Попри того було там ище кой-
чого такого нєдоброго.
Кед би син два раз або три раз през рок и 
пришол дому, понеже то теди спрам дзецох 
родичи були барз строги, син оцови нє шмел 
повесц же як му то там у тей родзини учиц ше 
и школовац. 
Оцец бул любопитлїви же цо ше то там прейґ 
Дунаю у майстра родзини случує и як ше то 
там спрам його сина справую, бо обачел же 
му син у целу препада. Єдного рана понами-
рял статок и же би нїхто о тим нє знал рушел 
пешо на драгу, бо ше то так дакеди путовало, 
та и прейґ Дунаю.
Кед там сцигол, почало ше змеркац. Точ ке-
льо го корцело же як випатра живот його 
сина, хтори на тоту драгу кед бул остатнї раз 
дома смутни рушел, стримал ше же би ше 
змеркло. Кед ше змеркло и настала цма ноц, 
станул под майстров облак и вислуховал. 
Кед там под облаком досц того чул и похопел 
же як ше то майстор, а ґу тому и родзина, ви-
треса и виживює над його сином, вошол нука.
Кед го майстор видзел, почал ше оправдовац 
и поносовац шеґертовому оцови на свойого 
нєпослухного шеґерта. Оцец на тото змахнул 
з руку и гварел же под облаком досц того чул, 
а синови наказал же най ше пакує бо го такой 
енки водзи дому.
Приведол го дому и дал го до Вуковару до 
майстра Шваба же би му ту син закончел ре-
месло.
Ту му син и закончел скравецке ремесло хто-
ре барз любел цалого свойого живота. Тому 
цудзому чловекови Швабови бул барз под-
зековни и бул щешлїви и задовольни у своїм 
дальшим живоце, а то дзекуюци самому Богу 
нєбесному же дал розум його оцови же би 
так покрадзме пришол до майстра и ошведо-
чел ше до того же нє треба каждому вериц и 
на бриґу зохабяц свойо дзеци, та гоч то була 
и блїзка родзина.  Желько Гаргаї

Наисце сом ше прешвечела же кажде – и пла-
новане и нєплановане – путованє ма тайни 
дестинациї котрих путнїк дораз нє свидоми 
бо их дораз анї нє може обачиц; а тоти ше му 
дестинациї поступнє уплєтаю до тканїни його 
животней драги. Дахто на путованьох люби 
обиходзиц лєм природу, дахто найбаржей 
ужива у розпатраню городох, дахто у купо-
ваню, а дакому гоч яке путованє представя 
задовольство и окремне искуство. Думаня 
сом же у искуству упознаваня з цудзу културу 
чловек вельо того достанє и учи почитовац и 
свойо и цудзе, учи ше о роздумованю и вельо 
койчому другому. Пре таки драгоцини хвиль-
ки, кед сом у можлївосци, виберам путовац.
Кед зме пришли до Риґи, главного городу 
Латвиї, зачудовала сом ше яке одушевенє у 
мнє побудзели фасади на зданийох и живо-
писна архитектура. Любим розпатрац горо-
ди, алє баржей од того любим виглєдовац и 
уживац у єдноставносци и краси природи. 
Медзитим, архитектура Риґи нательо живо-
писна же красни упечатки длуго останю у 
моїм здогадованю. Риґа у Европи позната пре 
Art Nouveau архитектуру, котра поправдзе и 
инспирована з природу, а деталї на зданийох 
випатраю досц живо. Тот стил у Нємецкей на-
волую Jugendstil, у Велькей Британиї Modern 
Style, а у нас превжата австрийска назва 
Secesija. Фасади богати з рижнима фарбами, 
а здания украшени зоз интересантнима и 
нєзвичайнима релєфами. Даяки здания маю 
деталї з вецей стилох архитектури. През Риґу 
прецека рика Daugava (Заходна Двина). Коло 
єй обали змесцени Стари город (Vecriga). 
Тота часц вшелїяк упечатлїва и пре свойо 
вельочислени церкви. У Риґи єст 34 церкви, 
а векшином протестантски. Єден зоз доми-
нантних символох Риґи и мета велїх обєкти-
вох то церква святого Петра. Дакеди римока-
толїцка, нєшка євангелистична (лутеранска) 
церква, збудована у 13. столїтию. За мнє 
найцикавшу часц церкви то древена барокна 
дзвонїца, котра поставена концом 17. стол-
їтия и теди то була найвекша древена кон-
струкция на швеце. Споза церкви находзи ше 
Памятнїк бременским музикантом. Скулпту-
ра инспирована зоз сказку „Бременски музи-
канти“ котру написали браца Ґрим. Приказує 
єдну сличку зоз сказки, дзе ше когут, мачка, 
пес и маґарец удружели и попендрали єдни 
другому на хрибет з идею и цильом же би 
преплашели крадошох. Тот памятнїк Риґа 
достала 1990. року од нємецкого городу Бре-
мену. Ту ше находзи и церква святого Йоана 
Хрестителя. Тота лутеранска церква найстар-
ше место молитви у Риґи. У 13. столїтию на тим 
месце бул доминикански манастир, а коло 
200 роки познєйше почали ю реконструовац 
и приблїжовац нєшкайшому випатрунку. Нє 
ма високу турню, а знука є барз цикава, ушо-
рена у ґотицким стилу. Церкви и манастири 
вше ми таїнствено цикави. Хто би знал число, 
алє велї людзе тадзи прешли, можебуц ше ви-
сликовали и так створели очивисни памятки 
на тоти хвильки. Медзитим, ту вимодлєни и 
упуцени ище численши молитви, котри люд-
зом надпоминаю же тот наш швет нє створел 
сам себе. Нєдалєко од церкви святого Петра 
находзи ше зданиє котре, верим же, велїм ту-
ристом краднє попатрунки. Дакеди ше у тим 
зданию находзела найвекша колекция стри-

берних предметох на швеце. Слово о „Хижи 
Чарноглавих“, зданию збудованим у 14. сто-
лїтию. Назва досц нєзвичайна и можебуц би 
чловек обчековал даяке чарне зданиє. На 
концу 14. столїтия ту ше отримовали рижни 
схадзки и банкети. Ту ше стретали млади и 
нєоженєти тарґовци, углавним Нємци, котри 
себе дали назву „Чарноглави“. Кед путовали 
прейґ океанох и до цудзих жемох тарґовиц 
зоз рижну робу, мисия им була щициц ладю 
од пиратох и крадошох. Пренашла сом ин-
формацию же „Чарноглави“ себе за защит-
нїка вибрали святого Мауриция – котри ча-
сто на сликох приказовани як чарни катона, у 
витязким оклопу. Можебуц им назва повяза-
на и з тим податком. Пред Хижу Чарноглавих 
находзи ше статуа Роланда – статуа витяза з 
мечом. Таки статуи характеристични за Нє-
мецку, а окрем у Нємецкей, штирме Роланди 
находза ше звонка Нємецкей. Роланд – чи 
мит, чи история – славни вожд, у городох ше 
поставя як символ шлєбоди. Єдна така статуа 
находзи ше и у нашим Дубровнику, а наво-
луєме ю „Орландов слуп“ и тот памятнїк най-
старши очувани явни памятнїк у Дубровнику. 
Нєдалєко од церкви святого Петра змесцена 
Катедрала у Риґи. Зоз свою красну турню, тиж 
так символ є на велїх сувенирох и поглядн-
їцох. То и шедзиско надбискупа Лутеранскей 
церкви. На зданию окрем Art Nouveau архи-
тектури видно интересантни деталї барокно-
го и ґотицкого стилу. Представя и найвекшу 
штредньовиковну церкву у Латвиї. Нєдалєко 
од катедрали находзи ше єдна римокато-
лїцка церква – церква святого Якова Зебе-
деєва, пошвецена у 13. столїтию. Нєдалєко 

отамаль за око западню здания наволани 
Троме браца. То три найстарши хижи у Риґи, 
желєней, жовтей и билей фарби фасади, а по-
ставени єдна попри другей. Найстарша хижа 
(билей фарби фасади) збудована концом 15. 
столїтия. Видвоїм ище нєвисоку, алє цикаву 
церкву Богородици Жалосней. Тота римо-
католїцка церква препознатлїва пре свою 
красну белаву фарбу закрица. Лєдво обачл-
їво, алє елеґантно, на єдней часци закрица 
находзи ше нєвелька статуа Мацери Божей 
як шири руки же би облапела свойо дзеци. 
Блїзко змесцена церква Святого Спасителя, 
анґликанска церква у неоґотицким стилу з 
конца 19. столїтия. Така назва барз єй одви-
тує и хвали вредни податок же ше у пиньви-
ци тей церкви находзи Центер за старих и 
Центер за злоставяни и занєдзбани дзеци, а у 
функциї и явна кухня за бездомнїкох. Цикави 
ту и Рижски замок зоз 14. столїтия. На уходзe 
до замку мирно стоя двоме чуварe, котри 
у одредзеней хвильки починаю симултано 
шейтац лїво-право. Обраца себе хрибти и 
почню ступац єден на право, други на лїво, а 
потим ше обраца з твару єден ґу другому и 
знова ступаю. У замку ше находзи и канце-
лария латвийского предсидателя. Риґа наис-
це на каждим крочаю понука дацо цикаве 
и интересантне, а прето ше и находзи и на 
УНЕСКО-вим списку защиценого културного 
нашлїдства. 

А же добре знац велї язики и же ше анї єдно-
го язика нє треба ганьбиц, шведочи и тото 
же ше у Риґи лєгчейше було спорозумиц на 
русийским язику, як на анґлийским. Видзела 
сом же младши ґенерациї одлично бешедую 
анґлийски, алє старши ґенерациї барз добре 
бешедую русийски, цо и розумлїве з огля-
дом на историю. У розпатраню города мали 
зме випринтани материяли о тим цо жадаме 
видзиц и нащивиц, мали зме карти и на мо-
бителу инсталовану програму за лєгчейше 
находзенє одредзеней локациї у Риґи. У єд-
ней нагоди жадали зме шеднуц и попиц кафу 
у даяким красним кафичу. Подумала сом же 
будзе зґоднєйше опитац ше дакому у дутяну 
або на улїчки же котри кафич интересантни. 
На уходзе до єдного дутяну зачудовала сом 
ше кед тарґовкиня, єдна з ридких котра нє 
розумела русийски, гварела же розуми ан-
ґлийски. Любезно ми дала одличну карту (ко-
тру зме познєйше и хасновали) и на нєй озна-
чела ресторанчок. Препоручела нам наисце 
прекрасни ресторанчок. З оглядом же любим 
кафу, барз любим у новим городу пробовац 
даяки нови смак, по можлївосци кафу яку 
сом ище нїґдзе нє пила и по можлївосци у цо 
векшей шольочки. Ту сом пробовала Рижску 
кафу – назву достала по тим же то кафа зоз 
Рижским чарним балзамом. Кафич важи як 
„Найромантичнєйши кафич у городзе“. Мнє 

ше барз попачел бо зарює з одредзену це-
плоту. Рустично и старински є ушорени. Долу 
єст даскельо столи и пиано. Пиано краши 
симпатични надпис: „Мой будуци муж будзе 
нормални“. Интересантни надпис находзи ше 
и под витрину з колачами: „Бул/була сом на 
диєти 30 днї и шицко цо сом страцел/страце-
ла, то 30 днї“. На поверху интериєр ушорени 
зоз старим мебльом, у векшини древеним, 
а мури на подаєдним месце омальовани, а 
на местох украшени зоз старима лампами и 
жвератками, а цали поверх краша и велї дру-
ги деталї, як стари лампи, швичнїки, вазни. 
Тиж так, интересантна и судзина з котрей по-
служую. Чувствовала сом ше як кед бим була 
транспортована до прешлосци. 

Упуцели зме ше далєй од рики, до часци го-
роду котри богати зоз парками. Коло єдного 
парку, на штред єдней площи находзи ше ви-
сока статуа жени котра у рукох понад главу 
трима три гвиздочки. „Памятнїк шлєбоди“, ви-
соки дас 40 метери, пошвецени борцом хто-
ри погинули у войни за нєзависносц Латвиї 
од 1918. по 1920. рок. Споза памятнїку длуго-
ка улїца котра водзи до красного парку з лїв-
ого боку, дзе ше находзи красна православна 
церква Христового рождества. Кус далєй по 
истей драги, алє з правого боку, находзи ше 
кус менша, алє барз симпатична, православ-
на церква Александра Невского. Тота церква 
учишлєна до УНЕСКО-вого културного наш-
лїдства. Як и стара часц Риґи, тиж та и тота 
цала улїчка зарює з интересантнима здания-
ми. На карти котру ми тарґовкиня дала, барз 
крашнє було видно шицки визначни знамен-
їтосци котри цикави туристом. У тей часци 
городу на слички ше обецуюца указала ище 
єдна церква зоз деталями ґотицкого стилу. 
Євангелистична (лутеранска) церква святей 
Ґертруди єдна з ридких церквох змесцених 
звонка старей часци городу. У тей церкви 
ше находза найвекши орґулї у Латвиї. Орґулї 
направело подприємство Сауер 1906. року. 
По штредок 20. вику церква святей Ґертруди 
була штредзиско и главне место отримованя 

орґульних концертох, а од теди тоту улогу 
превжала Катедрала у Риґи. Свята Ґертруда 
медзи даєднима християнами позната як за-
щитнїца путующих.  
Риґа позната и прето же ше ту находзи най-
векши пияц у Европи. Надкрити є и ма вецей 
павильони, а шицки вєдно чишля коло три 
тисячи штанди на котрих людзе предаваю 
желєняву, овоц, месо, рибу и присмачки. 
Принєшени и закон у котрим тот пияц муши 
и надалєй затримац културну и историйну 
вредносц и забранєне му претвориц ше до 
велького тарґовинского центру котрому у 
цилю лєм предаванє. Наздавам ше же тот 
закон будзе почитовани цо длужей. Пияц 
учишлєни до УНЕСКО-вого културного наш-
лїдства. Дас дзешец минути ходзеня од пия-
цу можлїве уживац у красним попатрунку на 
цали город и то зоз здания наволаного „Стал-
їнова торта“. Тераз, з полну назву „Латвийска 
академия науки“, то зданиє котре требало буц 
дарунок Сталїнови за його родзени дзень. 
Медзитим, Сталїн нє дожил законченє його 
будованя. Остатнї поверх „торти“ краши тера-
са. На уходзе зме вжали уходнїци и на лифту 
ше одвезли горе. Гоч того дня було жимно и 
похмарено, панорамски попатрунок на Риґу 
охабел ми красни упечатки.

У городох на рики вше ми були романтични 
мости, окреме при заходзе слунка. З другого 
боку рики находзи ше новозбудоване модер-
не зданиє - Латвийска национална библиоте-
ка у Риґи. Зданиє здабе на якушик призму, ма 
вельо облаки и наволую го ище „замок швет-
ла“. Назва ми була ясна кед сом на ню з моста 
опатрела кед почало змеркац. На библиотеки 
ше робело од 2008. по 2014. рок и видно же 
вельки труд и добри идеї уложени и реали-
зовани. Нагода була така же сом ю обишла 

и знука. Перше чувство було же є дас седем 
раз векша од Националней библиотеки у За-
ґребе, а сам уход випатра як уход до готелу, 
велькей гайзибанскей станїци лєбо аеродро-
му. Ма 10-15 поверхи, а кажди поверх специ-
фични сам за себе и задлужени за даяку об-
ласц кнїжовносци. Поверхи так ушорени же 
би у каждому побудзели жаданє за читаньом 
лєбо голєм розпатраньом кнїжкох. На уходзе 
до библиотеки нужне охабиц шицки ствари, 
алє сам уход и членарина ше нє плаца, а кнїж-
ки ше нє шму виношиц вонка. 

А кед сце у Риґи у жимскей часци рока, мож-
лїве же вам жителє понукню Рижски чарни 
балзам же би вас кус зограл. То традицийни 
латвийски рошлїнови ликер, у котрим гваря 
же помишано прейґ 20 лїковити рошлїни. 
Латвийци го пию самого або помишаного 
з цеплим чайом, кладу го до кафи лєбо ми-
шаю зоз даяким густим соком, а вироятно же 
маю ище даяки способи конзумованя истого. 
Єдна старша жена гварела же уж велї роки 
даскельо капки балзаму кладзе до цеплого 
чаю и вона вери же то природна медицина. 
Жителє ище барз горди и на свою фабрику 
чоколади „Лаима“, основану 1870. року. „Лаи-
ма“ дутяни крашнє ушорени, а продукти ци-
каво запаковани. Балтик познати и по риби. 
Видвоєла бим мнє по тераз найсмачнєйшу 
конзервовану рибу „шпроти“, котру сом пер-
ши раз, ище як мала, пробовала на України. 
То якашик файта дробней риби котра курена 
и вец конзервована у олєю. Любим конзерво-
вану рибу, алє смак шпротох ище анї єдна 
нє надвисшела. Шпроти барз смаковали зоз 
рижским чарним хлєбом и сиром.  
А цо зоз скритима дестинациями? Вони оста-
ваю лєм путнїкови и лєм вон зна цо далєй и як 
з нїма. У тим и шицка чаривносц путованьох 
– збогацую чловека на вецей способи, осви-
домюю му старе, уча новому и можебуц ука-
зую на гевто цо ше на лєпше може пременїц. 
Хто ужива у путованьох, думам же ше зложи 
зо мну же путованя вше на окремни способ „и 
за розум, и за шерцо и за душу“!

Мануела Дудаш

XX PUTOPIS - ДРАГОПИС

Сталїнова торта

Деталї на фасадох

Попатрунок на Риґу

Часточка у библиотеки



30 НОВА ДУМКА  ЧИСЛО 3/2017

XX IZ NAŠIH MJESTA - З НАШИХ МЕСТОХ

ТРЕБА НАМ МОЛИТВЕНЇК РУСКОГО ДУХА
(Остатнї интервю з Мироном Жирошом)

2. часц 
− У кнїжки Мадярска Горнїца описуєце през 
бешеду зоз потомками наших Руснацох, хто-
ри нєшка уж Мадяре, як процес такволаней 
державней асимилациї цекол. Перше знєва-
жена вредносцох власного язика, вон поста-
ва „закапуркова бешеда”, а вец ше у рамикох 
другей нациї, мадярскей або словацкей, пра-
ви простор за нїби културне интеґрованє до 
тей нациї зоз специфичносцами, насампредз 
вирскима, же би ше у перспективи и тоти 
специфичносци висцерало и затарло ше им 
шлїд. Барз поучна кнїжка Мадярска Горнїца 
праве у тим сеґменту розодкриваня тих про-
цесох. Цо треба робиц, нам ту у Сербиї, же би 
нас така судьба нє знашла?

− Уж сом и самому себе допил пояшнююци у ве-
цей написох и сообщеньох, на вецей конферен-
цийох дома и у швеце, як можлїве национално 
ше ратовац. Прихильнїк сом унапряменшого 
образованя и формованя любови до култури 
своїх предкох, до розумного спатраня прешлос-
ци свойого народу. Основи маме у власней кул-
тури, мацеринским слове, писменосци. Маме и 
свою вирску орґанизованосц. Ту, у Войводини 
и Горватскей, маме и найвекшу материялну по-
тримовку, повем, аж и на швеце, за културни 
живот, иснує културна автономия, алє цошка 
шкрипи. Щезує свидомосц о власней вреднос-
ци! Ми нїхто и нїч, народзик, одчакнути конар, 
або ми вироснути криви стебла зоз пнякох, цо 
пре власни розвой оддалюю свойо коруни и ка-
ламя на нїх грожаци обвини другим вироснутим 
конаром зоз цудзого сушедного пняка. Ми люд-
зе, свидоми и розумни єства, та треба же бизме 
були насампредз свидоми цо ше зоз нашим 
народом случовало през час. Наша траґедия 
же зме нє могли лєбо нам нє сцели дац панове 
власну свидомосц, алє нас клюкали зоз свою 
панску, державотворну. Ту проблем. Понеже 
слово о нас, а найрозумнєйши нам час у остатн-
їх 100 рокох, проблем у нашим власним образо-
ваню, односно образованих можлївосцох о себе 
и державней идеолоґиї и националней идей-
носци. О себе зме нє шмели (нє могли) учиц. Та 
прето же зме нє учели, анї нє знаме прешлосц, 
ґеоґрафию, науку и културу свойого народу. 
Кед ше дацо нє зна, вец ше тото нє може научиц 
анї своїх потомкох. Нєпознаваюци цо свойо нє 
може ше го любиц, та анї ше нє може як свойо 
почитовац. 
Нє анализуюци з тей нагоди шицки фактори ко-
три пошвидшую нашо иснуюце щезованє, сцем 
наглашиц же, по моїм думаню, як перше, вишко-
лованого учителя и вец длугорочного новина-
ра, котри як свою задачу похопел потреби вше 
сучаснєйшого образованя польопривреднїкох 
за цо висши урожаї, так сом пририхтуюци се-
дем роки на РНС емисиї Давно, давно, то було 
и Драги нашого живота, спознал же як цо нам 
хиби знанє о звекшаней продукциї, ище баржей 
и вецей нам хиби знанє о себе, о своїм иденти-
тету, култури и вєдно з тим любов и веренє до 
власних моцох и змоцнєня, обновеного фор-
мованя националней свидомосци. Шицко то 
можлїве научиц кед єст можлївосци и єст сви-
домосци о доцильносци таких намаганьох. Уж 
вецей роки бешедуєм же нам треба „молитвенїк” 
националного духа. Мали, векши и аж велїки. Цо 
парадокс? Вельки кнїжки маме, докторски и ма-
ґистерски „учебнїки”, алє су нєпреточени за на-
родне хаснованє и просвищованє. Школярски 
лекциї лєм зоз историї у школских учебнїкох 

и учебнїки за факултативне виучованє своєй 
прешлосци нє можу збудовац тирваци фунда-
мент нашей националней свидомосци. Школску 
будову и мацерински язик з националну култу-
ру нє виучує анї половка нашей школскей по-
пулациї. По 1995. рок анї нє було предвидзене 
же би ше то учело и нормално же людзе барз 
мало знаю о себе. Ґу тому, кед додаме и поли-
тично-дружтвени обставини и одношенє СССР 
зоз СФРЮ, та и саму политику СССР и стваряня 
совєтского атеїзованого, а русийского граж-
дана, цо шлїдзене и у СФРЮ прейґ „братства и 
єдинства” и югославянства, вец ище и добре же 
нашо предняки од 1960. року пренашли способ 
и нам ше културно орґанизовац, форсировац 
аматеризем и зачувац мацерински язик, писню, 
танєц, театер...
Ощербени и запутани зме остали о доциль-
носци свойого националного живота: язика и 
култури. Тот будуци молитвенїк руского духа 
треба написац и подзелїц го нашим людзом як 
цо зме по тераз дзелєли задармо Днї и ноци Ми-
ряни Маркович, у чаше кед зме ше сами чиряли 
медзи собу до власней мутлянки, Народ нїодка-
дз др Павла Маґочия и Нєбо керестурске Ирини 
Гарди-Ковачевич. Тота нова кишенкова кнїжоч-
ка треба же би мала списану нашу наукову на-
ционалну правду. Же би облапела нашу давну и 
блїзку прешлосц, указуюци на причини свойого 
розиходзеня и можлївосци терашнього зблїжо-
ваня зоз своїм державотворним народом и по-
томками наших заєднїцких предкох у дияспори, 
нашо жемово пространство и його фаластованє, 
ґеоґрафию, науку и културу свойого народу. Кн-
їжочка треба же би була илустрована, а у нєй 
и домолюбиви писньочки, малюнки свойого 
краю, рики и досцигнуца индустриї, архитекту-
ри, сакрални обєкти. Зоз тей и такей кнїжочки 
треба звладац азбуку националней свидомосци 
перше при родичох, а вец и дзеци од колїски 
учиц свойо руске слово, писню, полюбиц свойо 
и здобуту любов преношиц на дзеци. 
Ми як родичи одвичательни за виховйованє 
свойого потомства. Алє нам и держава, кед сло-
во о школованю на мацернским язику, оможлїв-
ює одрекнуц ше свойого уставного и праискон-
ского права любиц свой мацерински язик, своїх 
предкох, їх култури, традициї, одрекнуц ше себе. 
То гамишне право, бо иста тота держава, без ог-
ляду котра була, обовязує и каре родичох кед 
ше нє почитує обовязне державне образованє 
на державним язику. Родичи без знаня о себе, нє 
думаюци цо таке їх одлучованє значи, сами себе 
пиля нє лєм конар алє цале стебло зоз кореньом 
своїх предкох, їх и свою културу. Бо тоти дзеци 
вецей нє буду, нє постаню з руску свидомосцу и 
барз швидко своїх оцох и дїдох забуду. То вецей 
нє буду нашо дзеци и швидко висцераю шлїди о 
своїх предкох. Значи, нєобходне швидке моби-
лне образованє родичох и дзецох у народним 
духу, оформююци им националну свидомосц.
− Чом важне зачувац национални иденти-
тет? Яке вашо, най повем, филозофске стано-
виско по тим питаню?

− Чловек би требал буц и остац национално 
свидоме єство и у будучносци. Мац свойо „Я” 
без огляду на котрим континенту и держави 
жиє. Индивидуално културно го може мац, алє 
є примушени почитовац и свой стредок и кул-
туру дзе жиє. Нє слово о двойним справованю, 
алє свидомим толерованю лєбо аж подполним 
розуменю сушедного „Я” як субєкта розлично-
сци, алє и заєднїцкого соживота. Єден зме Ру-

снак, други Турок, треци Серб, штварти Нємец, 
а жиц нам треба под єдним закрицом, проду-
ковац исти продукт, розумиц ше на заєднїцким 
язику, а „чувствовац” ше розлични, алє и блїзки. 
Або, прецизнєйше, буц свойо дома (у кварте-
лю, дворе, церкви, културним дружтве), а буц 
и „свойо” у продукциї, култури, образованю. 
Виховац, оформиц, значи створиц таку єдинку 
у нєшкайшим ґлобалним чаше то найзложенше 
мадїоничарство, або педаґоґийне совершен-
ство. Асимилация и акултурация то придаванє 
иснуюцим обставином з нужди лєбо рахунку. То 
источашнє щезованє националней єственосци, 
злїванє як дружтвене зявенє. Єдинки котри так 
скапу траца свой шлїд, поставаю други. Дияспо-
ра, розшатосц, лїґа, насампредз, национално 
нє свидоми лєбо нє досц свидоми єдинки. На-
ционална свидомосц застановює таки напрями 
або спомалшує, а чува себе свою културу, жиє 
зоз ню, значи свою розличносц и на тот способ 
охранює свойо тирванє.
Ми, як нєшкайши панонски Руснаци/Русини, и 
попри тим же зме (гоч) найоддалєнша громадка 
од свойого националного ядра доказали свою 
виталносц за вецей як 800 роки под цудзинца-
ми. Спомнул сом нашо розшеванє од 12. сто-
рочя, алє зме, гоч кельо ше затрацовали под 
Поляками, Литванцами, Габсбурґами, Мадярами 
сцигли до 21. сторочя. Правда, оддальовали 
зме ше од своєй громади, алє и жили и жиєме 
и нєшка. Видзи ше же наша национална „влас-
на” свидомосц капе, алє шлїди о тирваню исную 
и шведоча о нашим тирваню. Прето же маме 
свою прешлосц, свою историю, културу и уж 
запутану свидомосц, до путох державотворних 
нацийох у дияспори, треба нам, насампредз, 
ошлєбодзиц ше од тих путох (фалшивих) и за 
нас самих, знова ше освидомйовац у своїм влас-
ним прадїдовским єству. Национална свидо-
мосц Руснака, а и других у дияспори, нє треба 
и нє муши буц препреченє заєднїцкого живота 
власней култури у духу култури народа котро-
му ше припада гоч є як оддалєни. Нєшка жиєме 
з єдним животом, стретаме ше и при стваряню 
нових материялних доброх и при културних, 
спортских и туристичних розвагох. Вєдно зме на 
швеце, европских жемох, Америкох, Австралиї... 
Правда, найблїжей зме медзи собу у Европи и 
ту ше найдзечнєйше стретаме и чувствуєме як 
далєка родзина. Нашо обєдиньованє лєм шве-
док нашого длугшого тирваня. Пре тото нашо 
тирванє треба же бизме зачували себе таких 
яки зме. Значи, чували и зачували свой иден-
титет, свою националну припадносц, свой язик 
и свою рижнородну духовну творчосц. Лєм зоз 
оплеменьованьом и ширеньом своїх правдивих 
спознаньох о своїм народзе можеме будовац 
свою националну власносц. Иснуюца розлично-
сц зоз Русинами у сушедних жемох нє шмела би 
буц муриско нєпорозуменя, алє розумне при-
лапйованє розличносцох котри нас зблїжую. 
Окреме ше треба чувац од власних громадкох 
пре державотворну политику, котра нас през 
велї сторочя оддальовала, та аж и забраньовала 
нам причишльовац ше до своєй громади, нє лєм 
национално алє и вирски. 

...Предлужи ше...
Интервю водзел Микола Шанта.
Интервю обявени у часопису “Шветлосц” (Нови 
Сад), число 4, 2016. року, а з дошлєбодзеньом ре-
дактора Миколи Цапа, у предлуженьох го будзе-
ме обявйовац у Новей думки

Пририхтала Агнетка Балатинац

19 NAJČEŠĆIH GREŠAKA 
RODITELJA U ODGOJU DJECE

Većina roditelja nastoji činiti najbolje 
za svoju djecu. Međutim, može se 
dogoditi da pritom ne primijete koliko 
njima neki postupci štete. Nedavno sam 
na internetu našla članak američkog 
psihologa Mikea Learyja, koji ima 
bogato iskustvo rada s djecom i 
njihovim roditeljima. On je u svom radu 
uočio neke greške koje roditelji u dobroj 
namjeri čine u odgoju svoje djece, a koje 
su štetne za njihovu dobrobit jer mogu 
dovesti do depresije, samoozljeđivanja, 
pa i samoubojstva u odrasloj dobi. U 
nastavku će biti objašnjene greške 
roditelja koje je on naveo.

1. Djeca imaju previše izbora
Mnogi roditelji smatraju da bi djeca 
trebala imati neograničen izbor, no ako 
im ponudimo previše opcija to ih može 
uznemiriti. Količinu izbora treba također 
prilagoditi dječjoj dobi, s tim da dijete 
mlađe od četiri godine ne bi trebalo 
imati više od dva izbora.

2. Pohvaljujemo ih za sve što čine
To može dovesti do toga da dijete 
konstantno traži pohvalu za bilo što, 
gotovo poput ovisnika, te neće nešto 
učiniti ako ne dobije nagradu za to. 
Ovakvo ponašanje se može uočiti i na 
društvenim mrežama, na kojima se često 
mogu naći korisnici koji zahtijevaju 
„lajkove“ za svoje komentare.

3. Pokušavamo ih učiniti sretnima
Njihov je zadatak naučiti kako se usrećiti, 
a ne naš. Nikad ne možemo dijete prisiliti 
da bude sretno. 

4. Previše im udovoljavamo
Tako će gotovo uvijek na kraju vjerovati 
da kupovanje stvari vodi do sreće. Ovakvo 
ponašanje može rezultirati ovisnostima 
i kompulzivnim ponašanjem, poput 
pretjeranog kupovanja.

5. Držimo ih prezauzetima
Mnogi roditelji vjeruju da će brojne 
izvannastavne aktivnosti držati dijete 
podalje od problema, no dijete može 
osjetiti sagorijevanje zbog previše 
obveza. Ponekad ono može postati i 
nasilnik.

6. Mislimo da će ih pametno 
razmišljanje spasiti
To može dovesti do toga da dijete 
pretjerano pametuje drugima, te postane 
arogantno i misli da su ostali glupi. 
Posljedično, takvu djecu nitko ne voli.

7. Mislimo da će im strog religijski 
odgoj usaditi prave vrijednosti
Međutim, ako uoče licemjerje kod 
roditelja ili u svojoj okolini, vjerovanja će 
im se raspasti.

8. Uskraćivanje informacija o važnim 
temama (kao što je spolnost)
Mnogi roditelji srame se razgovarati sa 
svojom djecom o spolnosti i smatraju 
da će izbjegavanje razgovora o toj temi 
spasiti njihovu djecu od iskušenja. No, 
često se događa upravo suprotno, i 
djeca koja nemaju prave informacije 
o spolnosti često se upuštaju u rizične 
seksualne aktivnosti.

9. Pretjerano kritiziramo djetetove 
greške
Lako je pretpostaviti da snažna disciplina 
čini djecu boljima i uspješnijima. No 
djeca odgojena na ovaj način postanu 
perfekcionisti u svemu – od izgleda, 
sporta, školskog uspjeha itd. Ako se 
dogodi greška, osjećaju se bezvrijednima 
i bijesni su na sebe. Ovi osjećaji mogu ih 
potaknuti na samoozljeđivanje, pa čak i 
na samoubojstvo.

10. Posramljivanje, izbjegavanje ili 
prijetnje
Nikad ne smijemo djeci dati naslutiti da 
ćemo ih prestati voljeti zbog njihovih 
postupaka, kao što neki roditelji čine 
kako bi djecu natjerali na suradnju. To 
je kratkoročni dobitak, a daje naslutiti 
napuštanje. Dijete će se s vremenom 
prestati truditi udovoljiti.

11. Tjeramo djecu na postupke koji 
nisu primjereni njihovoj dobi
Primjerice, djecu predškolske ili niže 
osnovnoškolske dobi tjeramo da 
preuzmu velik dio kućanskih poslova na 
sebe, pripremaju si obroke ili se brinu za 
mlađu braću i sestre. Mnogi ljudi tako 
kasnije ne žele imati djecu jer su odgojili 
vlastitu obitelj.

12. Neograničavanje upotrebe 
računala
Ili TV-a, mobitela i sličnih elektroničko-
komunikacijskih uređaja. Oni djecu i 
roditelje udaljavaju jedne od drugih, a 
mogu dovesti i do ovisnosti.

13. Ne dopuštamo djeci da im bude 
dosadno
Neki roditelji smatraju da djecu treba 
neprestano poticati i da je njihov posao 
izbjeći dosadu u djece. Tako djeca ne 

nauče biti kreativna i sama naći izlaz iz 
dosade.

14. Zaštićivanje djece od posljedica 
njihovih postupaka ili od gubitka
Neki roditelji u dobroj namjeri svojoj 
djeci daju sve što požele, te ih čak izvlače 
iz nevolje i problema sa zakonom. Na 
kraju se čude kako dijete ništa i nikoga 
ne poštuje. Svi mi moramo naučiti 
kako je gubitak jedan od načina na koji 
stječemo mudrost i iskustvo o tome što 
ne činiti, te preuzimamo odgovornost za 
svoje postupke.

15. Ne dopuštamo djeci riskantniju 
igru
Ovo se odnosi na igru vani, u prirodi. Ne 
dopuštamo im da se penju po drveću, 
padaju, ozljeđuju se. Iskustvo tzv. vrtića 
u šumi pokazalo je da su djeca koja 
pohađaju takve vrtiće manje bolesna, 
prilagođenija i bolje se međusobno slažu 
od vršnjaka koji pohađaju uobičajene 
vrtiće.

16. Ne razgovaramo s njima prije 
spavanja
Pokazivanje interesa za to što se danas 
značajno dogodilo u djetetovu životu 
pomaže djeci da bolje spavaju i osjećaju 
se više voljenima. 

17. Ne čitamo vrlo maloj djeci
Kad im čitamo, to zahtijeva od njih da 
budu mirni, tihi i koriste vlastitu maštu, 
što TV ekran ne čini. Također, priprema 
ih za slušanje u školi i korištenje vlastite 
imaginacije u kreativnom izražavanju. 

18. Ne kontroliramo koliko jedu
Također ih pitamo jesu li siti. Kad se 
to dogodi, djeca obično još jednom 
napune tanjur. Ovo ponašanje je zapravo 
dio našeg nagona za preživljavanje iz 
vremena kad hrana nije bila tako lako 
dostupna. Djeca tad nastoje postići 
osjećaj sitosti i punoće, a pritom ne 
razumiju da se naš želudac širi u skladu 
s unesenom količinom hrane.

19. Tjelesno kažnjavanje
Neki roditelji vjeruju da je „batina iz raja 
izašla“, te da će tjelesno kažnjavanje 
djecu naučiti da budu dobra, a da će u 
suprotnom biti razmažena. No, mnoga 
djeca koja su bila kažnjavana na ovaj 
način postanu prkosna, ljuta, ustrašena 
ili postanu nasilnici. Kazna nikad nije 
tako uspješna kao ljubav i razumijevanje.

Helena Timko, mag. psych.

ПОЛЬОПРИВРЕДНА СЕЗОНА 
У ЦАЛИМ ПОЧАЛА ДОБРЕ

Польопривредна сезона у полним 
цеку, польодїлци починаю зберац пер-
ши плоди своєй роботи. О тим яки ше 
обчекую приноси и цо на нїх уплївова-
ло бешедовали зме зоз миклошевски-
ма польопривреднїками.
Вше вецей Миклошевчаньох ше одлу-
чує за пестованє заградкарских култу-
рох на векших лєбо менших поверхно-
сцох. Спрам словох Бориса Бучкового, 
єдного од штреднїх заградкарох, яр 
того року була чежка.  
- У марцу було барз цепло, а у априлу 
ше затримали позни мрази, та ше му-
шело досц длуго зогривац пластенїки. 
За остатнї 10 роки од кеди ше занїма-
ме зоз тоту роботу, обачуєме же нє 
нательо постава цеплєйше, кельо вше 
моцнєйши витри и чежко затримац 
вельки и високи пластенїки. Прето у 
будучносци плануєме поставяц менши 
и нїзши пластенїки котри стабилнєй-
ши. Лєтни горучави на отвореним за 
паприґу повольни, при добрим залїва-
ню обчекую ше солидни приноси, исто 
як и парадичох и другей желєняви. Так 
же ше може повесц же заградкарска 
сезона почала досц добре.
О стану у миклошевских хотарох опи-
тали зме ше Славкови Ждиняковому.
- За польодїлски култури яр була ви-

годна, гоч у априлу було жимно и нє 
могло ше на час пошац ярнї култури. 
Без огляду на то вони крашнє напре-
дую прето же дижджу по тераз було 
досц. Жито добре прежимовало, по-
неже и єшеньска шатва пожнєла, та 
ше добре вицагло на яр. Перша жатва 
ярцу прешла успишно, у просеку коло 
30 метери по гольту. Почина и жатва 
жита, а проґнозує ше штреднї урожай. 
У Миклошевцох зме мали щесце же 
нас обишла буря зоз каменцом. Того 
року два места у општини, Чаковци и 
Берак, страдали од каменцу, та у нїх и 
преглашена елементарна нєпогода. У 
нас лєм нє будзе добре кед же ше зис-
ци проґноза за вельки лєтни горучави.
Задовольни зоз тоту сезону и овоцар 
Звонко Мудри. 
- Сезона барз успишна, можеме повесц 
рекордна, окреме за кайси. Того року 
бул єден моцнєйши априлски мраз, 
алє пришол кед овоци уж оформели 
плод, та им нє начкодзел. Брескинї тиж 
зродзели барз добре, просеково 15 
тони по гектару. З оглядом на факт же 
мой овоцнїк брескиньох уж ма прейґ 
12 роки, а вони краткого вику, нєод-
луга ше будзе мушиц и виберац. Най-
векшии проблем овоцарох по наших 
местох то пласман роби на тарґовищу 

и пожнєнє зоз наплату. Цена за овоци 
вше нїзша, чежко найсц одкупительох, 
а вельки тарґовецки ланци понукаю 
робу за мали пенєж. Так же єст вше 
менєй штреднїх и малих продуковате-
льох овоци.
И за конєц зме бешедовали зоз пчола-
ром Звонком Мудрого Владовим о тим 
як почала сезона за пчоларох у нашим 
краю. 
- Нє можеме повесц же тота яр була 
удатна за пчоларох, алє кед поров-
наме зоз прешлим роком, дакус лєп-
ша. Перша паша олєйового репченю 
започала добре и дала можлївосц 
пчолом дакус ше змоцнїц после жими. 
Исто так добре рушел и баґрен, алє на 
жаль, жимна и дижджовна яр застано-
вела роботу пчолох. Од обчекованого 
приносу баґренового меду нє добило 
ше анї половку. У миклошевским хота-
ре уж почина квитнуц главни наш ме-
донос слунечнїк, та ше наздаваме до-
брому приносу слунечнїкового меду.
У цалим, кед ше попатри, нашо по-
льопривреднїки досц задовольни зоз 
початком тей сезони. Жадаме и им и 
шицким котри робя на жеми добру 
хвилю и красни плоди їх роботи.

Леся Мудри

XX PETROVCI KOJI NESTAJU - ПЕТРОВЦИ ХТОРИ НЄСТAВAЮ IN MEMORIAM - НА ЗДОГАДОВАНЄ

КВЕЦЕ БУЛО ПРИКРАСКА У 
КАЖДИМ РУСКИМ ОБИСЦУ

Квеце! Дакеди прикраска у каждим ру-
ским обисцу, у каждим дворе. Кельо 
єдна ґаздиня вредна и шорова вшелїяк 
ше у прешлих часох мерало зоз випа-
трунком обисца и двора, а важну улогу 
у тим випатрунку мало квеце, його кра-
са и випатрунок котри вшелїяк зави-
шели од допатраня и стараня ґаздинї. 
Лєтни час праве тота часц рока кед 
векшина квеца дава свойо найвекши 
усиловносци же би указала шицку свою 
розкош и красу указуюци свойо пре-
красни квитки. Преходзаци з яри през 
валал у векшини обисцох споза мури-
кох росли орґони - били, белави або 
лилово, ширяци по цалим валалє свой 
пах! Нажаль, нєшка у векшини дворох 
бетон або, кед обисце напущене, рош-
нє коровче, дакеди таке же анї до дво-
ра нє мож войсц. Дакеди кед сце вош-
ли до двора у лєтним чаше, заплюсла 
би вас краса розквитнутих мушкатлох, 
котрих було найвецей у рижних ниян-
сох червеней, целовей, билей фарби 
або рижних пирсканих комбинацийох, 
билей зоз червену або целову и подо-
бне. Було ту и цагацих файтох котри 
ше тримало на мурику под конком. Нє 
було то таких, як их нєшка воламе, ка-
льох за квеце, можебуц лєм даєдна ма-
єтна ґаздиня мала глїняни гарчички за 
квеце, алє углавним були то койдзеяки 
дзирави плехово гарчички котрих май-
стор клонфер уж вецей нє мог заплатац, 
бо би була плата на плати, та ше их вец 
могло похасновац за посадзиц даяки 
нови пелцер котри ґаздиня достала од 
сушеди або нини зоз другого валалу, а 
таку фарбу ище нє мала. Знала то буц 
и даяка судзина зоз пластики котра ше 
розбила алє нє цалком, та ше и до нєй 
могло захпац даяки пелцер. За квеце ше 
хасновало жем котра була при самим 
гною, бо у тей жеми квеце найбаржей 
напредовало, но мушело ше ю добре 
претресц и виняц зоз нєй хробачки и 
хлїсти, голєм гевти векши котрих видно 
зоз голим оком. 
Окрем уж спомнутих мушкатлох, були 
ту и други файти квеца - розмариї, как-
туси, койдзеяки пузавци и подобне. У 
тедишнїх часох нє було лєгко очувац 
квеце през жиму, требало мац одвитую-
ци простор у котрим квеце прежими 
же би на яр знова могло рушиц роснуц 
и пишиц ше зоз своїма прекраснима 
квитками. Велї ґаздинї коло квеца у 
кальох мали и прекрасни украшени за-
градки. Було ту лелиї, тулїпани, файруш-
ки, босорчата, нохцики, подшнїжнїки, 
фиялки як и джобаци ружи, найчастей-

ше гевти коляци зоз дробним церньом, 
а барз пахняци, хтори квитли од яри, 
през цале лєто, та по позну єшень, кед 
свою красу указовали єшеньски ружи. 
Шицко тото квеце, як тото у кальох, 
так и тото у заградкох, глєдало вредни 
ґаздиньово руки же би го шорели, до-
патрали и залївали през горуци часи, а 
през жиму зачували же би идуцей яри 
и лєта ознова квитло и зоз свою кра-
су прикрашовало єй обисце и двор. 
Вшелїяк же го тиж требало очувац од 
чкодлївих мушкох и вшох, а тиж так и 
од чкодлївцох, нас дзецох, котри зме 
у своїх бавискох нєраз попревраца-
ли калї зоз квецом або поґажели роз-
квитнуте квеце по заградкох. И, було 
то добре кед то була заградка даєдней 
з наших мацерох, та би то закончело 
зоз кричаньом и дзень-два зме остали 
без сладоляду, алє яй нам кед зме то 
зробели даєдней старшей сушеди ко-
тра при себе нє мала дзеци. Даремне 
було толкованє з нашого боку же нам то 
бул ориєнтир або склонїско од другей 
воєней єдинки, мацерово прути мали 
роботи, та вец звичайно по таких карох 
воєне дїйствованє мировало по даске-
льо днї, покля зме нє забули за мацеров 
прут и його кару. 
Нєшкайши часи принєсли велї премен-
ки, ґаздинї нє маю тельо вельо шлєбод-
ного часу за пестованє рижних файтох 
квеца, заняти су зоз другима роботами, 
а гевто кус шлєбодного часу цо маю 
патра себе одпочинуц при кафи и да-
яких мексицких, шпанских, а у новши 
час турских серийох, у котрих обисца 
и двори прекрашнє ушорени зоз пре-
краснима файтами квеца. Напатра ше 
на тото прекрасне квеце, та вец анї нє 
важне чи у їх власним дворе єст квеца 
чи нєт. 
Нови часи принєсли и нови можлївос-
ци, нєшка глїну за квеце купице у ду-
тяну запаковану у мещку, судзина за 
квеце рижних формох - округли, шти-
роуглови и длуговасти углавним зоз 
пластики, а пелцери нє мушице зберац 
од нинох и сушедох. Пойдзеце на пияц 
або до тарґовинского центру и маце го-
тови рошлїни котри уж квитню, лєм их 
треба пресадзиц. Або, купице штучне 
квеце у пластичним калю, раз-два раз 
го поумиваце под воду и вше є нове и 
красне, алє є без паху. Та гоч можлївос-
ци вельки, мало газдиньох прикрашує 
свойо обисца и двори зоз квецом. За 
тоту красу котру нам природа даровала 
треба мац любови и сцелосци за роботу 
коло квеца. Томислав Рац

На здогадованє

Василь Сикорски 
(1952. – 2017.)

После краткей и чежкей хороти, 7. юния 2017. 
року, у 65. року живота умар длугорочни кул-
турни роботнїк Василь Сикорски. 
Василь Сикорски народзени у українскей ро-
ботнїцкей фамелиї хтора ше пре економски 
причини зоз Босней преселєла до Ориовцу, 
а вец ше стаємно населєла у Липовлянох, 
дзе Василь закончел основну школу, а кла-
сичну ґиманзию у Кутини. Любов ґу музики 
нашлїдзел од оца котри добре грал гушлю. 
По законченю ґимназиї, у Заґребе уписує еко-
номски факултет, а цеком студийох занїма ше 
за поезию и музику, та од 1971. року пре таки 
прихильносци постава вонкашнї сотруднїк 
Горватского радия. Василь Сикорски бул 1972. 
року єден зоз порушовачох снованя Култур-
но-просвитного дружтва Русинох и Українцох 
у Заґребе у хторим нєодлуга постава дири-
ґент хору, водитель музичней секциї и сно-
ватель вокално-инструменталного ансмбла 
«Кобзар».
По одслуженю воєного рока оженєл ше и 
засновал сталне роботне одношенє на ГРТ 
радию, перше як музични редактор, вец як 
редактор редакциї за народну музику. У Оте-
чественей войни бул предсидатель Кризного 
штабу и як професионални новинар дал моц-
не доприношенє за ширенє правди о Горват-
скей, змесценє и врацанє руских и українских 
вибеженцох на ренитеґровани простор во-
сточней Славониї. За тото його пожертвовне 
закладанє достал Орден горватского тролїста 
од предсидателя РГ Франї Тудьмана. После 
предсидательства у Кризним штабу природна 
прихильносц и потреба за очуванє руского и 
українского єства у чежких воєних обставинох 
и потреба предлужовня роботи нашого Союзу 
Русинох и Українцох Горватскей медзи наши-
ма културнима дїячами у вибеженстве, уна-
прямела же би Василя Сикорского вибрали за 
предсидателя Союзу Русинох и Українцох РГ 
и на тей функциї остал по законченє мирней 
реинтеґрациї горватского Подунавя и врацаня 
Союзу на свойо простори до Вуковару.
На липовлянским теметове дзе є поховани 
у мено українскей заєднїци од покойного 
ше одпитал Славко Бурда, а на хованю при-
суствовали числени култрни и дружтвени дїя-
че, роботни колеґове, узша и ширша фамелия, 
як и представителє нашей културней институ-
циї на чиїм чолє у чежких воєних обставинох 
бул Василь Сикорски.

Вичная му памят.
Вера Павлович

XX SPORT - СПОРТ

У периодзе медзи двома Новима думками отри-
мани три турнири 26. Спортских бавискох Яши 
Бакова на хторих участвовали спортисти зоз 
наших местох, а єдному з нїх були и домашнї. 
Хронолоґийно, перши бул турнир у фодбалу на 
мали ґоли 3 на 3, хтори 22.04. отримани у Руским 
Керестуре. Участвовли 8 екипи, медзи нїма и 
Петровчанє и Миклошевчанє. На концу Петро-
вчанє, найстарша екипа на турниру, були седми, 
а Миклошевчанє, як наймладша, осми. Случай 
сцел же ше медзисобнє стретли два раз – у ґру-
пи їх стретнуце закончене нєришено 3 : 3, а у 
розбавйованю за конєчни пласман Петровчанє 
на искуство победзели зоз 2 : 1. Треба наглашиц 
же у ґрупи бавели зоз двома першопласовани-
ма екипами, КПД Карпати зоз Вербасу и ФК Ис-
кру зоз Коцура.
Пласман : 1. КПД Карпати (Вербас), 2. ФК Искра 
(Коцур), 3. СД Русин (Руски Керсестур),  4. КУД 
Петро Кузмяк (Нове Орахово),  5. РКЦ Нови Сад, 
6. Дружтво Руснацох Суботица, 7. Петровци, 8. 
Миклошевци.
За Петровци бавели Ґоран Голик, Томислав Гар-
гай и Звонимир Ерделї, а за Миклошевци Матей 
Хома, Йосип Свитланович и Леон Чордаш. 
У Шидзе, а у орґанизациї КУД «Драґутин Драґен 
Колєсар» зоз Бачинцох, 13.05. отримани турнир 
у столним тенису. После вецей рокох на нїм 
ше, пре обєктивни причини, нє змагали Петро-
вчанє, алє зато подмладзена миклошевска еки-
па, други состав без найлєпших бавячох з ва-
лалу, достойно репрезентовала тоти простори. 
У кокуренциї 8 екипох  млади Миклошевчанє у 
составе Мартино Батакович, Боян Гудак, Мийо 
Водопия и Иван Прпа, освоєли друге место. У 
ґрупи були перши, а у финалу страцели од обєк-
тивно лєпших и искуснєйших шидянских бавя-
чох хтори бавели за КУД «Иван Котляревски» зоз 
Бикич Долу. Тоти два млади екипи зоз Микло-
шевцох, у хторих наступели леґинє од 17 по 20 
роки, даваю надїю же ше традиция повязованя 
местох дзе жию Руснаци з двох бокох дунайско-
го побрежя, лєбо административно, з РГ и РС, и 
у спортским смислу предлужи.
З тима амбициями у Петровцох и того року, як 
и влонї, орґанизовани турнир у шаху. Задумани 
як швето шаху хтори би ше традицийно орґани-
зовал з нагоди Дня Руснацох РГ, анї тогорочни 
отримани 28.05., пре приход лєм єдней екипи 
з Войводини, нє сполнєл зарисовани циль. И 
попри обецункох и ґаранцийох о участвованю 
вецей екипох, як и прешлого року пришли лєм 
керестурски шахисти хтори, же би до Петров-
цох пришли у полним составе, на першенствене 

змаганє пошли без єдного бавяча цо поцаг за 
кажде почитованє. Кед ше уж прави поровнанє 
з прешлорочним турниром, треба повесц же 
бул богатши за єдну екипа и же окрем екипного 
отримани и поєдинєчни швидкоцагаюци тур-
нир. Екипни прешол у доминациї Заґребчаньох, 
а поєдинєчни „цуґер“ прешвечлїво освоєл Ми-
кола Винтоняк. Заґребчанє победзели шицки 
3 змаганя, а интересантне наглашиц же три  
медзисобни змаганя закончени нєришено 2 : 2, 
та конєчни пласмн достати по додатним крите-
риюму на основу числа освоєних бодох у мечу. 
Резултати екипного турнира (темпо 2 х 25 мин.): 
1. коло: Русин - Петровци 2 : 2, КПД Рускиня и Ру-
снак - Миклошевци 4 : 0;  2. коло:  Русин - Микло-
шевци 2 : 2,  КПД Рускиня и Руснак - Петровци 2,5 
: 1,5;  3. коло: Русин - КПД Рускиня и Руснак 0,5 : 
3,5, Петровци - Миклошевци 2 : 2.
ПЛАСМАН : 1. КПД Рускиня и Руснак (Заґреб) 6 
(10), 2. Петровци 2 (5,5), 3. ШК Русин Р. Керестур 
2 (4,5), 4. Миклошевци 2 (4).
За екипи бавели: 1. КПД Рускиня и Руснак: Леон 
Путар 2 (3), Славко Путар 2,5 (3), Лара Путар 3 (3), 
Яким Пушкаш 2,5 (3);  2. Петровци: Микола Вин-
тоняк 3 (3), Звонимир Ерделї 1 (3), Нада Рачич 1 
(3), Зорица Kомесарович 0,5 (1), Зоран Комеса-
рович 0 (1), 3. ШК Русин: Владислав Штранґар 1 
(3), Янко Катрина 1,5 (3), Дюра Венчельовски 1 
(3), Желько Маґоч 1 (3);  4. Миклошевци: Владо 
Кос 0 (3), Здравко Звонарич 1 (3), Пейо Єркович 
1 (3), Йосип Совар 2 (3).
Член побиднїцкей екипи, вельки шаховски ен-
тузияста и снователь дакедишнього успишного 
петровского ШК Огньогашец (и ище даскелїх у 
РГ) Яким Пушкаш з краснима словами оценєл 
цалокупни турнир: 
- Водзим шаховску секцию у КПД Рускиня и Рус-
нак у Заґребе и барз сом щешлїви же моя подм-
ладзена екипа у моїх Петровцох завжала перше 
место. Барз сом щешлїви и же сом после длугого 

часу стретнул бувших бавячох зоз ШК Огньо-
гашец, зоз хторима сом ше здогаднул значних 
успихох нашого клуба и петровского шаху у 
цалосци. Любел бим кед би тот турнир постал 
традицийни и нє муши ше отримовац лєм у Пе-
тровцох.
Поєдинєчни швидкоцагаюци турнир, на хторим 
бавели 10 бавяче, прешвечлїво освоєл Микола 
Винтоняк, Петровчань хтори од 1991. року жиє 
у Нємецкей и хтори лєм пре тот турнир прешол 
далєку драгу. И нє побановал, нє лєм пре поби-
ду и максимални успих на першей петровскей 
табли.
- Златна медаля з цуґеру будзе мац окремне 
место у моєй колекциї бо є освоєна у моїх Пе-
тровцох у хторих сом урядово нє бавел од Оте-
чественей войни. Мило ми и же сом после вецей 
як три децениї бавел вєдно у екипи зоз шестра-
ми Зорицу и Наду, же сом бавел и процив кума 
Якима Пушкаша, же сом видзел велїх прияте-
льох хтори нащивели турнир. Здогаднул сом ше 
и почувствовал шаховску атмосферу у Петров-
цох з найлєпших и нєзабутних часох 1970-их и 
80-их рокох кед Огньогашец бул респектабилни 
клуб на подручу Славониї и Баранї. У Нємецкей 
бавим уа ШК Иванчук з Гайлброну дзе и жиєм, а 
хтори ше змага у 6-ей од 12 нємецких лиґох, алє 
вше кед сом годзен придзем на таки турнири.
 ШВИДКОЦАГАЮЦИ ТУРНИР (2 х 5 мин.) 
Винтоняк 9, С. Путар 7.5, Kос 6, Kaтринa 5, Штран-
ґар и Єркович 4, Совар 3, Пушкаш 2.5, Звонарич 
2, Венчельовски 1.  
Тром першопласованим екипом заменїк на-
чалнїка Општини Боґдановци Ярослав Медєши 
уручел побиднїцки погари, а подпредсидатель 
Орґанизацийного одбору СБ ЯБ Янко Хома по-
биднїком у екипней конкуренциї, як и тром най-
лєпшим на цуґеру придал медалї бавискох.
Орґанизатор турнира була Координация руских 
радох РГ, а финансийно го помогли Општина Бо-
ґдановци, Рада рускей националней меншини 
Општини Боґдановци и ЛО Хидрия зоз Петров-
цох.
И Пушкаш и Винтоняк, шлєбодно мож повесц 
правдиви шаховски леґенди, хтори участвовали 
и орґанизовали числени турнири, похвалєли 
орґанизацию турнира и спортску приятельску 
атмосферу под цали час його отримованя. Ор-
ґанизаторе розчаровани з нєприходзеньом 
екипох з Войводини, наявели же нє маю намиру 
надалєй орґанизовац турнир у такей форми, алє 
зохабели можлївосц орґанизованя поволанко-
вого турнира у рамикох даєдней манифестациї.

З. Ерделї

Внєдзелю, 18. юния, на фодбалским стадиону 
у Миклошевцох отримане приятельске зма-
ганє ФК «Русин» медзи младима и ветеранами. 
Збуванє прицагло увагу численей публики 
шицких возростох прето же, гварели навияче, 

таке змаганє ше нє отримує часто. Обчековано, 
стретнуце закончело зоз побиду екипи младих 
з резултатом 6:4. По єден ґол за младих дали 
Матео Батакович, Ясмин Ґлїва и Ведран Поточки, 
док Матей Хома дал три, и то шицки у першим 

полчаше. Екипа ветеранох ше у другим полчаше 
обахтала, а на ґол станул Владо Папуґа котри 
схопно одбранєл шицки напади. Ветеранє ше 
потрудзели и штири ґоли у другим полчаше 
дали Томислав Мудри, Алексей Мудри, Владо 
Гайдук и Бенямин Ждиняк.
Интересантне же найстарши бавяч у екипи вете-
ранох бул 62-рочни Дюри Папуґа, зоз тим дока-
зуюци же роки нє препреченє кед дацо любиш. 
Як тому и швечи, змаганє прешло у приятель-
ским духу на вельке задовольство навиячох. Анї 
диждж, хтори на даскельо заводи попирскал 
присутних, нє одплашел нїкого. Як гварели велї, 
кед же диждж попирскал вец ше добре приме. 
Та пожадайме най ше фодбал наисце «приме» у 
Миклошевцох и враци красну спортску тради-
цию. Леся Мудри

ОТРИМАНИ ТРИ ТУРНИРИ 26. СПОРТСКИХ БАВИСКОХ ЯШИ БАКОВА

ЗАТРИМАНИ КОНТИНУИТЕТ УЧАСТВОВАНЯ И ГОСЦОПРИМСТВА

На други дзень Русадльох, 5. юния, 
у Миклошевцох бул означени Дзень 
Руснацох у Републики Горватскей. З 
тей нагоди, у орґанизациї Ради рускей 
националней меншини Општини 
Томповци и миклошевского Култур-
но-уметнїцкого дружтва «Яким Ґовля» 
отримана Шветочна академия. 
Програму Академиї отворел здружени 
хор културно-уметнїцких дружтвох з 
Петровцох и Миклошевцох, зоз вивод-
зеньом державней гимни и шветочней 
писнї Руснацох у РГ. Присутних у мено 
орґанизатора привитал подпредсида-
тель Ради рускей националней мен-
шини Општини Томповци Златко Гир-
йовати, а у мено Општини Томповци 
єй началнїк Здравко Звонарич. 
Програму отворел Кристиан Миклош, 
котри у провадзеню оркестра КУД-а 
«Осиф Костелник» з Вуковару одшпи-

вал шпиванку «Руснакова писня». Зоз 
пригоднима шпиванками представели 

ше члени Женскей шпивацкей ґрупи з 
Миклошевцох и Хлопскей шпивацкей 
ґрупи зоз Петровцох. Миклошевски 
трио Нада Батакович, Любов Колєсар 
и Леся Мудри трогласно одшпивали 
шпиванку «Кед я на Торише», док Леся 
Мудри соло одшпивала «Токаю, То-
каю». Миклошевчанки на гармоники 
провадзел Борис Бучко. 

Як схопни рецитатор представел ше 
школяр 5. класи Матей Мудри зоз ин-
терпретацию писнї Силва Ерделя «Рус-
накова мац», а поетеса Агнетка Балати-
нац пречитала свою писню «Руснакова 
доля». У конферанси котру зложела 
Леся Мудри, а водзели Анамария Му-
дри и Сабина Ждиняк, пречитани и 
стихи Михала Рамача, Агнетки Балати-
нац и Змонимира Нярадия.
И попри того же Академия отримана 
пондзелок, назберало ше красне чис-
ло нащивительох, як домашнїх так и 
з боку. Попри других госцох, програ-
му зоз свою присутносцу звелїчали и 
представителє месней и општинскей 
власци, нашо паноцове, представи-
телє наших дужтвох и здруженьох ко-
три пестую руски язик и културу. 

Леся Мудри

XX IZ RADA NAŠIH DRUŠTAVA – ЗОЗ РОБОТИ НAШИХ ДРУЖТВОХ

ДЗЕНЬ РУСНАЦОХ ОЗНАЧЕНИ 
И У МИКЛОШЕВЦОХ

Предком котри нїґда нє помарли у наших думкох 
зашпивайме шпиванки котри вони шпивали

 - буду нас чуц 
(Звонимир Няради)

Водительки програми Сабина 
Ждиняк и Анамария Мудри

Кристиан Миклош солист КУД 
«Осиф Костелник» Вуковар

Агнетка Балатинац, руска поетеса

Хлопска шпивацка ґрупа КУД «Яким Гарди» Петровци

Женска шпивацка ґрупа КУД «Яким Ґовля» Миклошевци




